
ᐱᒋᐊᕐᕕᖓ 
ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓴᕿᑦᑎᕙᓪᓕᐊᔪᑦ ᐊᑯᓂᐅᔪᒃᑯᑦ ᐋᕿᒃᓯᒪᔾᔪᑎᒃᓴᐃᑦ ᐸᕐᓇᐅᑎᑦ ᐅᑯᐊᓗ 

ᐊᑐᖅᑕᐅᓗᑎᒃ ᑎᑭᐅᑎᓂᐊᖅᑐᑦ 2050 ᐅᖓᑖᓄᓪᓗ. ᐋᕿᒃᓯᒪᓂᐊᖅᑐᖅ ᑎᓴᒪᐅᓗᑎᒃ ᐋᕿᒃᓯᒪᔾᔪᑎᒃᓴᐃᑦ 

ᓇᓗᓇᐃᑦᑎᐊᖅᓯᒪᕗᑦ ᐊᑯᓂᐅᔪᒃᑯᑦ ᑐᕌᕆᓂᐊᖅᑕᕗᑦ ᐊᒻᒪᓗ ᓯᕗᓂᒃᓴᑦᑎᓐᓂ ᐊᑑᑎᖃᖅᑐᓄᑦ ᐱᓕᕆᐊᖑᓂᐊᖅᑐᑦ. 

ᐅᑯᐊ ᑐᕌᕆᔭᕗᑦ ᐊᒻᒪᓗ ᐊᑑᑎᖃᖅᑐᑦ ᐱᓕᕆᐊᖑᓂᐊᖅᑐᑦ ᐃᑲᔪᕐᓂᐊᖅᑐᑦ ᑐᓂᓯᓯᒪᓗᑎᒃ ᐱᒻᒪᕆᐅᔪᓂᒃ 

ᐱᔨᑦᑎᕋᐅᑎᓂᒃ ᑲᓇᑕᒥᐅᑕᕐᓄᑦ, ᐃᓚᒋᔭᐅᔪᑦ ᐃᒫᓂ ᐊᑦᑕᕐᓇᖅᑐᒦᑕᐃᓕᓂᖅ ᐅᓗᕆᐊᓇᖅᑐᒦᑦᑕᐃᓕᓂᖅ, 

ᑲᑉᐱᐊᓱᒃᑎᑦᑎᑕᐃᓕᓂᖅ, ᓄᓇᕐᔪᐊᒥ ᓄᓇᐃᑦ ᐊᐅᓚᓪᓗᒋᑦ, ᖃᐅᔨᓴᖅᑎᒻᒪᕇᑦ, ᐊᒻᒪᓗ ᐊᕙᑎᑦᑎᓂᒃ ᓴᐳᒻᒥᓗᑎᒃ, 

ᑲᓇᑕᒧᑦ ᐊᒥᓱᒻᒪᕆᐋᓗᖕᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᐅᑯᐊ ᑕᕝᕙ ᑎᓴᒪᑦ: 

ᐱᔨᑦᑎᕋᐅᑎᑦ – ᑭᓱᓂᒃ ᑐᓂᓯᓂᐊᖅᐱᑕ ᑲᓇᑕᒧᑦ 

ᐃᓄᐃᑦ –ᑭᒃᑯᑦ ᑐᓂᓯᓂᐊᖅᐸᑦ 

ᐱᖁᑎᑦ –ᑭᓱᓂᒃ ᐱᖃᕆᐊᖃᖅᐱᑕ ᑐᓂᓯᓂᐊᕋᑦᑕ 

ᑐᑭᒧᐊᒃᑎᑦᑎᓂᖅ –ᖃᓄᖅ ᑐᓂᓯᓂᖅ ᑲᔪᓯᓂᐊᖅᐸ 

ᑐᕌᖅᑕᕗᑦ ᑕᒪᑐᒧᖓ ᐅᖃᖃᑎᒌᒍᑎᒃᓴᓄᑦ ᑎᑎᖃᖏᑦ ᑕᕝᕙ ᐃᒪᐃᓕᖓᔪᑦ: 

• ᐅᖃᐅᓯᕆᑦᑎᐊᕐᓗᒋᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐅᓂᒃᑳᒃᓴᖏᑦ 

• ᓇᓗᓇᐃᑦᑎᐊᕐᓗᒋᑦ ᐱᔭᕐᓂᓐᖏᑦᑐᑦ ᐊᒻᒪᓗ ᐱᕕᖃᕐᑎᑦᑎᓂᖅ ᐱᓕᕆᑎᑦᑎᔾᔪᑕᐅᔪᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ 

• ᓄᐊᑦᑎᓗᑕ ᑭᐅᓯᔾᔪᑎᓂᒃ ᐊᑯᓂᐅᔪᒃᑯᑦ ᑐᕌᖅᑕᐅᓂᐊᖅᑐᓄᑦ ᐊᒻᒪᓗ ᐊᑑᑎᖃᖅᑐᑦ ᐱᓕᕆᐊᒃᓴᐃᑦ ᐅᑯᐊ 

ᐃᑲᔪᕐᓂᐊᖅᑐᑦ ᐋᕿᒃᓱᐃᓗᑎᒃ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᒥᓱᓄᑦ ᖁᓕᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ 

ᑐᓂᔭᐅᔪᑦ ᓄᐊᑕᐅᔪᑦ ᑕᐃᒪᖓᓂᑦ ᐱᓕᕆᖃᑎᒌᖕᓂᑦᑎᓐᓂᑦ ᑎᑎᕋᖅᑕᐅᓂᐊᖅᑐᑦ ᓇᐃᓈᖅᓯᒪᓗᑎᒃ ᐊᒻᒪᓗ 

ᑐᑭᓯᓇᖅᓯᑎᑕᐅᑦᑎᐊᕐᓗᑎᒃ ᑭᖑᓪᓕᖅᐹᖅᓯᐅᑎᖓᓐᓂ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑯᓂᐅᔪᒃᑯᑦ ᐸᕐᓇᐅᑎᖏᑦᑎᒍᑦ.  

ᐱᔨᑦᑎᕋᐅᑎᑦ –ᑭᓱᑦ ᑐᓂᔭᕗᑦ ᑲᓇᑕᒧᑦ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑐᓂᓯᓂᐊᖅᑐᑦ ᖃᓄᕆᑦᑐᑐᐃᓐᓇᓂᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᐊᕐᕌᒍᓕᒫᖅ. 

ᐃᓚᒋᑦ ᐅᑯᐊ ᐱᔨᑦᑎᕋᐅᑎᑦ ᐃᓚᒋᔭᐅᕗᑦ: 

• ᐋᕿᑦᑎᐊᖅᓯᒪᐃᓐᓇᕐᓗᒋᑦ ᐃᑲᔫᑎᒋᔭᑎᒃ ᐅᒥᐊᖅᑐᖅᑐᓄᑦ ᓲᕐᓗ ᐳᒃᑕᖁᑎᑦ 

• ᓴᓇᔭᕆᐊᓕᑦ ᓱᓪᓗᐃᑦ ᓴᓇᓗᒋᑦ 

• ᐱᓕᕆᑦᑎᐊᕐᓗᒋᑦ ᐅᒥᐊᒃᑯᑦ ᕿᓂᕐᓂᖅ ᐊᒻᒪᓗ ᐸᖅᓴᐃᓂᖅ 

• ᑭᐅᓯᖃᑦᑕᕐᓗᑎᒃ ᑭᕕᓯᒪᔪᓂᒃ ᐊᒻᒪᓗ ᐊᑦᑕᕐᓇᖅᑐᓂᒃ ᐅᒥᐊᕐᔪᐊᓂᒃ 

• ᑭᐅᓯᓗᑎᑦ ᑕᕆᐅᕐᒥᒃ ᓱᕈᖅᓴᐃᔪᑦ ᖃᓄᐃᓕᔪᖃᖅᑎᓪᓗᒍ 

• ᓯᑯᓯᐅᕐᓗᑎᒃ ᐊᒻᒪᓗ ᓯᑯᐃᑦ ᐲᖅᑕᐅᖁᔭᐅᔪᑦ ᐱᔨᑦᑎᕋᕐᓗᒋᑦ 

• ᑐᓂᓯᓯᒪᔪᑦ ᑕᕆᐅᕐᒥ ᓈᓚᐅᑎᓕᕆᓂᕐᒧᑦ ᐊᒻᒪᓗ ᐅᒥᐊᖅᑐᖅᑐᓄᑦ ᐃᖏᕐᕋᔭᒃᑐᑦ ᐱᔨᑦᑎᕋᐅᑎᓂᒃ 

• ᐃᑲᔪᕐᓗᒋᑦ ᐅᒥᐊᕐᔪᐊᑦ ᐊᒻᒪᓗ ᖁᓕᒥᒎᓕᑦ ᓴᓇᔭᖏᑦ ᐊᓯᑦᑕ ᒐᕙᒪᑐᖃᒃᑯᑦ ᐊᐅᓚᑦᓯᔨᖏᓐᓂᑦ  

 

ᑕᕆᐅᕐᒥ ᐃᖏᕐᕋᔭᒃᑐᑦ - ᖃᓄᑐᐃᓐᓇᖅ ᑮᓇᐅᔭᓕᐅᕈᑎᖃᖅᑐᑦ, ᐃᕿᐊᖑᐃᔭᖅᑐᑦ, ᐅᕝᕙᓘᓐᓃᑦ ᑰᒃᑯᑦ ᐃᑳᖅᑎᑦᑎᓲᑦ 

ᑖᒃᑯᐊᓗ ᑲᑎᖓᑎᑦᑎᔪᑦ ᓄᓇᓕᖕᓂᒃ - ᒪᓕᒃᑐᖅ ᐊᑑᑎᖃᕋᓗᐊᕐᒪᖔᑕ ᐃᒪᐃᑦ ᖃᓄᐃᓕᖓᖕᒪᖔᑕ, ᓈᓚᐅᓯᕆᓂᖅ, 

ᐊᒻᒪᓗ ᑕᐅᓴᓐ ᐃᑲᔪᖅᑕᐅᒋᐊᓕᒃ ᐅᒥᐊᖅᑐᖅᑐᑦ ᓲᕐᓗ ᐳᒃᑕᖁᑎᓂᒃ. ᐃᖃᖓᓂᒃ ᓴᓗᒻᒪᖅᓴᐃᓂᖅ ᐊᒻᒪᓗ ᓱᓪᓗᐃᑦ 

ᒪᑐᐃᖓᑎᑦᑎᐊᕐᓗᒋᑦ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᖁᑎᖏᑦ. ᓯᑯᓯᐅᑎᑦ  ᒪᑐᐃᖓᑎᑦᑎᓂᖅ ᑰᖕᓂᒡᓗ ᐊᒻᒪᓗ ᑭᓴᕐᕕᖕᓂᒃ 

ᐊᑐᖅᑕᐅᔪᓐᓇᕐᓂᐊᕐᒪᑕ ᓂᒡᓚᓱᓕᖅᑎᓪᓗᒍ ᓯᓚ. ᐊᒻᒪᓗ ᖃᓄᐃᓕᔪᖃᖅᐸᑦ ᐃᒫᓂ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᑕᐃᒪᖓᓕᒫᖅ ᑭᐅᓯᖃᑦᑕᕐᓂᐊᖅᑐᑦ. ᑲᒪᔨᐅᓂᐊᖅᑐᑦ ᐊᒻᒪᓗ ᕿᓂᖅᑎᐅᓗᑎᒃ ᐊᒻᒪᓗ ᐸᖅᓴᐃᔨᐅᓗᑎᒃ. 

ᐋᕿᑦᑎᐊᖅᓯᓯᒪᕗᒍᑦ ᐊᒻᒪᓗ ᓴᓗᒻᒪᖅᓴᖅᐸᒃᖢᒋᑦ ᓱᕈᖅᓴᐃᔪᑦ ᐊᒻᒪᓗ ᐅᖅᓱᐊᓗᐃᑦ ᑯᕕᔪᑦ. ᐊᒻᒪᓗ ᐲᖅᓯᖃᑦᑕᖅᑐᒍᑦ 

ᐅᓗᕆᐊᓇᖅᑐᖃᖅᑐᓂᒃ ᐅᒥᐊᕐᓂᒃ ᐊᒻᒪᓗ ᑭᕕᓯᒪᔪᑦ ᓯᒡᔭᑦᑎᓐᓂ.       

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᐅᓚᑦᑎᖃᖅᑕᖅᑐᑦ ᑲᓇᑕᐅᑉ ᓄᓇᓕᖁᑎᖏᑕ ᐅᒥᐊᖁᑎᖏᓐᓂᒃ 

ᑎᑭᐅᑎᓯᒪᑦᑎᐊᕋᓗᐊᕐᒪᖔᑕ ᐊᐅᓚᑦᑎᕕᑦᑕ ᑎᓕᔭᐅᓯᒪᔾᔪᑎᖏᓐᓂᒃ. ᑖᒃᑯᑎᒍᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 

ᑲᓇᑕ, ᐅᒥᐊᕐᔪᐊᕗᑦ ᐊᔪᖏᑎᑦᑎᔪᑦ ᖃᐅᔨᓴᖅᑎᒻᒪᕆᖕᓂᒃ ᐃᑲᔪᕐᓗᑎᒃ ᐱᕈᖅᑎᑦᑎᔪᑦ ᖃᐅᔨᒪᔭᕆᐊᖃᖅᑕᑦᑎᓐᓂᒃ 

ᐃᒪᕕᑦᑎᓐᓂ ᐊᒻᒪᓗ ᐊᐅᓚᓯᓗᓴ ᐃᑲᓗᖁᑎᑦᑎᓂᒃ. ᐱᓕᕆᖃᑦᑕᖅᑐᑦ ᑐᓐᖓᕕᒋᓪᓗᒋᑦ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ 

ᐱᔨᑦᑎᕋᖅᑎᑦ ᓴᓗᒻᒪᖅᓴᕐᓗᒋᑦ ᑕᕆᐅᖅ ᓇᑎᖓ - ᐱᔨᑦᑎᕋᐅᑎᑦ ᐱᒻᒪᕆᐅᔪᑦ ᐊᑦᑕᕐᓇᖅᑐᖃᓐᖏᑦᑐᒥᒃ 

ᐅᒥᐊᖅᑐᖃᑦᑕᕐᓂᐊᕐᒪᑕ. ᐅᑯᐊᑦᑕᐅᖅ ᐃᑲᔪᖅᑐᑦ ᐆᒪᔪᓕᕆᔨᒃᑯᓂᑦ ᐃᖃᓗᖕᓂᑦ ᓇᔪᖅᑕᐅᓲᑦ ᐅᓄᖅᓯᑎᒃᑲᓐᓂᕋᓱᒃᓗᒋᑦ 

ᐊᒻᒪᓗ ᐃᖃᓗᖃᓕᕐᒪᖔᑕ ᖃᐅᔨᓇᓱᑦᑎᐊᖃᑦᑕᕐᓗᑎᒃ.   

ᐃᑲᔪᖅᑐᒍᑦ ᐊᓯᑦᑎᓐᓂᒃ ᒐᕙᒪᑐᖃᒃᑯᓂᒃ ᐱᓕᕆᐊᖏᓐᓂᒃ ᐱᒻᒪᕆᐅᔪᓂᒃ ᐱᓕᕆᖃᑎᒋᔭᕗᑦᑕᐅᖅ. ᐅᓇ ᓴᓇᓕᕆᓂᖓᑦ 

ᐊᔪᖏᑎᑦᑎᔪᖅ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᑲᔪᕈᓐᓇᖅᑐᑦ ᐊᑐᖅᑕᐅᑎᑦᑎᓗᑎᒃ ᐊᒻᒪᓗ ᒪᓕᒃᑕᐅᑎᑦᑎᓗᑎᒃ 

ᑲᓇᑕᐅᑉ ᒪᓕᒐᖏᓐᓂᒃ, ᐊᑐᖅᑕᐅᑎᑦᑎᓗᑎᒃ ᑭᒃᑯᓕᒫᑦ ᐊᑦᑕᕐᓇᖅᑐᒦᓐᖏᔾᔪᑎᒃᓴᖏᓐᓂᒃ, ᐊᒻᒪᓗ ᑭᐅᓯᖃᑦᑕᕐᓗᑎᒃ ᓄᓇ 

ᐃᒻᒥᓂᒃ ᖃᓄᐃᓕᕐᔪᐊᖅᑐᕕᓂᐅᑎᓪᓗᒍ ᐊᒻᒪᓗ ᐊᒥᓱᐋᓗᐃᑦ ᐊᒃᓱᕈᓇᖅᑐᑰᖅᑐᑦ ᓄᓇᐃᖅᑕᐅᔪᑦ. ᓯᓚᕐᔪᐊᒥ, ᐅᑯᐊ 

ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᑲᔪᕐᓂᐊᖅᑐᑦ ᐊᓯᖏᓐᓂᒃ ᓯᒡᔭᒥ ᓄᓇᖃᖅᑐᑦ ᓯᓚᕐᔪᐊᒥ ᑎᑭᐅᑎᓯᒪᓂᐊᕐᒪᑕ ᑲᓇᑕᐅᑉ 

ᒐᕙᒪᒃᑯᑦ ᓯᕗᓪᓕᐅᑎᖁᔭᖏᓐᓂᒃ ᐱᓯᒪᓂᖃᖅᑐᑦ ᐊᑦᑕᕐᓇᖅᑕᐃᓕᑎᑦᑎᓂᕐᒥᒃ ᐊᒻᒪᓗ ᐃᓄᐃᑦ ᑲᑉᐱᐊᓇᖅᑐᒦᓕᖁᓇᒋᑦ. 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑐᕐᓂᐊᖅᑕᖏᑦ ᑎᓕᔭᐅᓯᒪᔾᔪᑎᒋᔭᑎᒃ ᑕᒃᑯᓄᖓ ᑎᓴᒪᓄᑦ ᐊᐅᓚᑦᑎᕕᒋᔭᒥᖕᓄᑦ 

ᐊᕕᒃᑐᖅᓯᒪᔪᓄᑦ: ᐱᓇᖕᓇᖓᓂ, ᕿᑎᐊᓂ, ᐅᑭᐅᖅᑕᖅᑐᖅ, ᐊᒻᒪᓗ ᐊᑦᓛᓐᑎᒃ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐃᑲᔪᖅᑕᐅᔪᑦᑕᐅᖅ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᑲᔪᖅᑎᐅᖃᑕᐅᔪᑦ, ᐅᑯᐊ ᐱᓕᕆᖃᑕᐅᔪᑦ 4,000 

ᐊᑭᓕᖅᓱᖅᑕᐅᓇᑎᒃ ᓇᑭᑐᐃᓐᓈᖅᑐᑦ ᑲᓇᑕᒥᑦ, ᐃᓚᒋᔭᐅᔪᑦ ᐱᕈᖅᐸᓪᓕᐊᔪᑦ ᓄᓇᖅᑲᖅᑳᖅᓯᒪᔪᑦ ᐃᑲᔪᖅᑎᐅᖃᑕᐅᔪᑦ, 

ᐅᑯᐊᓗ ᐃᑲᔪᓲᑦ ᑕᕆᐅᕐᒥ ᕿᓂᖅᑎᑦ ᐊᒻᒪᓗ ᐸᖅᓴᐃᔨᐅᓪᓗᑎᒃ. ᓴᓇᖃᑦᑕᖅᑐᒍᑦᑕᐅᖅ ᓴᕿᑦᑎᓗᑕ ᑐᑭᖃᕐᓂᖅᓴᐅᔪᓂᒃ 

ᐱᓕᕆᖃᑎᒌᒍᑎᒃᓴᓂᒃ ᓄᓇᖅᑲᖅᑳᖅᓯᒪᔪᓪᓗ ᓇᒥᑐᐃᓐᓇᖅ ᑲᓇᑕᒥ ᐊᒻᒪᓗ ᐃᑲᔪᕐᓗᒋᑦ ᑲᓇᑕᐅᑉ ᐊᖏᖅᓯᒪᓂᖓ 

ᓴᐃᒪᖃᑎᒌᖕᓂᕐᒧᑦ. ᐅᑯᐊ ᐱᓕᕆᖃᑎᒌᑦ ᓴᖕᖏᒃᑎᑦᑎᓯᒪᓂᖅᓴᐅᓂᐊᖅᑐᑦ ᑕᒪᐃᓐᓇ ᐱᓕᕆᖃᑎᖃᕐᓗᑕ 

ᓄᓇᖅᑲᖅᑳᖅᓯᒪᔪᓂᒃ ᐊᒻᒪᓗ ᓴᓇᖃᑎᒌᑦᑎᐊᕐᓗᑕ ᑐᓂᓗᒋᑦ ᑖᒃᑯᐊ ᐱᔨᑦᑎᕋᐅᑎᕗᑦ. ᐋᕿᒃᓱᕐᓗᒋᑦ ᐱᓕᕆᖃᑎᒌᒍᑎᕗᑦ 

ᑕᒪᐃᓐᓂᑦ ᐃᓱᐊᓂᑦ ᐃᓱᐊᓄᑦ ᑲᓇᑕ ᐃᑲᔫᑎᓂᐊᖅᑐᑦᑕᐅᖅ ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂᒃ ᐊᖏᓂᖅᓴᐅᔪᓂᒃ 

ᐱᓕᕆᔪᓐᓇᕐᓗᑎᒃ ᑲᓇᑕᐅᑉ ᐃᒪᖓᓂ ᐊᑦᑕᕐᓇᖅᑕᐃᓕᒪᑎᑦᑎᔾᔪᑎᓐᓂᒃ.  

 

ᐊᑯᓂᐅᔪᒃᑯᑦ ᑐᕌᕆᔭᕗᑦ  

ᑕᕆᐅᖅ ᓄᓇᖓᑕ ᑕᐅᑦᑐᖓ ᐊᓯᕈᖅᐸᓪᓕᐊᔪᖅ, ᑕᒪᐃᓐᓂ ᓯᓚᕐᔪᐊᖅ ᐊᒻᒪᓗ ᑕᒫᓂ ᑲᓇᑕᒥ, ᐱᔾᔪᑎᒋᓪᓗᒋᑦ ᓄᑖᑦ 

ᐊᒻᒪᓗ ᓴᕿᑉᐸᓪᓕᐊᔪᑦ ᐅᐊᔭᑎᒍᑦ ᐊᑐᖅᑕᐅᓲᑦ, ᓯᓚ ᐅᖂᓯᕙᓪᓕᐊᓂᖓ ᐊᓯᕈᕐᑎᑦᑎᓂᖓ, ᐅᒥᐊᕐᔪᐊᑰᖅᑎᑦᑎᔪᓂᑦ 

ᐱᔾᔪᑕᐅᔪᑦ, ᐊᒻᒪᓗ ᓯᓚᕐᔪᐊᒥ ᐃᓚᒌᒍᓯᑦ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐋᕿᒍᑎᖃᑦᑕᕐᓗᑎᒃᑕᐅᖅ ᑖᒃᑯᓄᖓ 

ᐊᓯᕈᖅᑐᓄᑦ. ᐅᓇ ᑕᐃᒪᓐᓇᐅᑎᑦᑎᔪᓐᓇᖅᑐᒍᑦ ᑕᐃᒪᓗ ᑲᔪᓯᒍᑦᑎᒍᑦ ᐅᑯᐊ:   

• ᑐᓂᓯᓯᒪᓗᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᓂᒃ  

• ᐃᑲᔪᕐᓗᑎᒃ ᐃᒫᒎᖅᑐᓂᒃ ᐊᑦᑕᕐᓇᖅᑐᒦᖁᓇᒋᑦ ᐊᒻᒪᓗ ᐅᓄᕆᐊᓇᖅᑐᑰᖁᓇᒋᑦ, ᑲᓇᑕᐅᑉ ᐃᒫᒍᑦ 

ᒪᑭᒪᔾᔪᑎᒃᓴᖏᑦ  

• ᐃᑲᔪᕐᓗᑕ ᐊᐅᓚᑦᑎᓂᕐᒧᑦ ᐃᒪᕕᑦᑎᓐᓂᒃ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᐅᓯᕚᓪᓕᕐᓂᐊᖅᑐᖅ ᑐᓂᓯᓯᒪᓂᖅᐳᑦ ᐱᔨᑦᑎᕋᐅᑎᓂᒃ ᓴᖕᖏᒃᑎᒋᐊᕐᓗᒋᑦ 

ᐱᓕᕆᖃᑎᒌᖕᓂᖅᐳᑦ ᐊᓯᖏᓪᓗ ᒐᕙᒪᑐᖃᒃᑯᑦ, ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓯᓚᕐᔪᐊᒥ ᐱᓕᕆᖃᑎᒋᔭᕗᑦ, ᐊᒻᒪᓗ ᑕᕆᐅᖅ 

ᐱᓪᓗᒍ ᑎᒍᒥᐊᖅᑎᐅᔪᑦ. ᑕᒪᐅᓐᓇ ᐱᓕᕆᖃᑎᒌᖕᓂᒃᑯᑦ, ᑎᑭᐅᑎᑦᑎᐊᕈᓐᓇᕐᓂᖅᓴᐅᓂᐊᖅᑕᕗᑦ ᐱᔭᒃᓴᕗᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᑦ ᑐᑭᓕᐅᕈᑎᒋᓇᓱᐊᖅᑕᖏᑦ. ᑕᒪᐅᓇᓕᒫᖅ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐊᖏᒡᓕᒋᐊᖅᑎᓐᓂᐊᖅᑕᖓᑦ ᐱᓕᕆᖃᑎᒌᖕᓂᑎᒃ ᓄᓇᖅᑲᖅᑳᖅᓯᒪᔪᓄᑦ ᐊᑐᖅᓯᑦᑎᐊᕐᓂᖅᓴᐅᓕᕐᓗᑎᒃ ᓄᓇᖅᑲᖅᑳᖅᓯᒪᔪᑦ 

ᖃᐅᔨᒪᔭᖏᓐᓂᒃ ᐊᒻᒪᓗ ᐊᑐᐊᒐᕐᓂᒃ ᐃᓱᒪᒃᓴᖅᓯᐊᕆᔭᕆᐊᓕᖕᓄᑦ.  

ᐊᖑᒻᒪᑎᓂᐊᕐᓗᑕ ᐊᒥᓱᓂᒃ ᐊᓯᕈᖅᑐᓂᒃ ᑕᕆᐅᑉ ᓄᓇᖓᓂ ᓯᓚᖓᓂ ᑕᐃᒪᓗ ᐊᐅᓪᓗᑏᓐᓇᕐᓂᐊᖅᑐᒍᑦ ᑕᒪᐃᓐᓄᑦ 

ᐊᐅᓚᑦᑎᔾᔪᑎᑦᑎᓄᑦ ᑎᓕᔭᐅᓯᒪᔾᔪᑎᑦᑎᓄᑦ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᕿᓂᕐᓂᐊᖅᑐᑦ ᐱᒋᐊᕈᑎᒃᓂᓴᓂᒃ 

ᐃᒪᓐᓇᐅᓂᐊᕐᒪᑕ:  

• ᓴᐳᒻᒥᓗᒋᑦ ᑲᓇᑕᐅᑉ ᑕᕆᕐᒥ ᐊ>ᑎᖓ ᒫᓐᓇ ᐊᒻᒪᓗ ᓯᕗᓂᒃᓴᑦᑎᓐᓄᑦ ᐃᓅᓂᐊᖅᑐᓄᑦ 

• ᐱᐅᓯᕚᓪᓕᖅᑎᓪᓗᒋᑦ ᖃᓄᖅ ᓴᓇᖃᑎᒌᒍᓐᓇᕐᓂᖅᐳᑦ ᐊᒻᒪᓗ ᑐᓴᕐᑎᑦᑎᖃᑎᒌᒡᓗᑕ ᑐᓴᒐᒃᓴᓂᒃ 

ᐱᓕᕆᖃᑎᒋᔭᑦᑎᓐᓄᑦ ᑕᐃᒪᓗ ᐊᒥᓱᓂᒃ ᐃᒫᓂ ᐱᔨᑦᑎᕋᐅᑎᓂᒃ ᑐᓂᓯᓯᒪᓂᐊᕋᑦᑕ ᑲᓇᑕᒥᐅᓄᑦ 

• ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒌᖕᓂᒃᑯᑦ ᐊᒻᒪᓗ ᐊᖏᕈᑎᑦᑎᒍᑦ ᓄᓇᖅᑲᖅᑳᖅᓯᒪᔪᓄᑦ ᑕᒪᐃᓐᓂ ᑲᓇᑕᒥ 

• ᒫᓐᓇᕈᖅᑎᓪᓗᒋᑦ ᐱᔨᑦᑎᕋᐅᑎᕗᑦ ᓄᑖᑦ ᐅᐊᔭᒨᖅᑐᑦ ᐱᓕᕆᔾᔪᑕᐅᓕᖅᑐᑦ ᐊᒻᒪᓗ ᐱᐅᓯᑦ ᑕᐃᒪᓗ 

ᑲᔪᓯᓂᐊᕐᒪᑕ ᐃᑲᔫᑎᕗᑦ ᓯᓚᕐᔪᐊᑎᒍᑦ ᑲᑉᐱᐊᓇᖅᑐᑰᖁᓇᖓᑕ ᐊᒻᒪᓗ ᑮᓇᐅᔭᓕᐅᑦᑎᐊᕐᓂᐊᕐᒪᑕ.  

• ᐱᕈᖅᑎᓪᓗᒋᑦ ᐊᒻᒪᓗ ᑐᓂᓗᒋᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ ᐱᔨᑦᑎᕋᐅᑎᑦ ᐅᑯᐊᓗ ᐃᑲᔪᕐᓂᐊᖅᑐᑦ ᑲᓇᑕᒥ 

ᑭᓴᕐᕖᑦ 

• ᑲᔪᓯᔪᒥᒃ ᐋᕿᒃᓱᖅᐸᓪᓕᐊᓗᒋᑦ ᐅᑭᐅᖅᑕᖅᑐᖁᑎᕗᑦ, ᐃᓚᒋᔭᐅᓗᑎᒃ ᐱᕙᓪᓕᐊᑎᑦᑎᓂᖅ 

ᐱᓕᕆᑎᑦᑎᔾᔪᑎᑦᑎᓂᒃ ᐊᒻᒪᓗ ᐱᔨᑦᑎᕋᐅᑎᑦᑎᓂᒃ ᐃᑲᔪᖅᑎᒌᒡᓗᑕ ᐃᓄᐃᑦ, ᐊᓪᓚᐃᑦ, ᐊᓪᓚᐃᖓᔪᑦ, ᐊᒻᒪᓗ 

ᐊᓯᖏᑦ ᐅᑭᐅᖅᑕᖅᑐᒥ ᐱᓕᕆᖃᑎᒋᔭᕗᑦ 

• ᓴᕿᑦᑎᓗᑕ ᓄᑖᓂᒃ ᓯᐅᓯᐅᑎᑦ, ᑕᕆᐅᕐᒥ ᐅᒥᐊᖅᑑᑎᑦ, ᐊᒻᒪᓗ ᑭᐅᓯᔾᔪᑎᑦ ᑕᐃᒪᓗ ᓴᐳᒻᒥᓂᐊᕋᑦᑕ 

ᐅᒥᐊᖅᑐᖅᑐᓂᒃ ᐊᒻᒪᓗ ᑕᕆᐅᖅ ᐊ>ᑎᖓᓂᒃ ᐊᒻᒪᓗ ᐋᕿᒃᓯᓗᑕ ᓴᖕᖏᔪᒥᒃ ᐱᑖᖅᑎᑦᑎᖃᑦᑕᕈᓐᓇᖅᑐᑦ 

ᐊᑕᕕᒋᓗᒋᑦ 

• ᓯᕗᓕᐅᖅᑎᐅᓕᕐᓗᑕ ᐊᐅᓚᑦᑎᓂᕐᒥ ᐃᒫᓂ ᖃᓄᐃᓕᔪᖃᖅᑎᓪᓗᒋᑦ ᐃᑲᔪᖅᑎᒋᓗᒋᑦ ᐊᓯᕗᑦ 

ᐱᓕᕆᖃᑎᒋᕙᒃᑕᕗᑦ ᐅᑯᐊᓕ ᐃᓂᖃᖅᑐᑦ ᑭᐅᓯᖃᑦᑕᖅᖢᑎᒃ ᖃᓄᐃᓕᐅᔪᖃᖅᑎᓪᓗᒍ 

• ᓇᓗᓇᐃᕐᓗᒋᑦ ᐊᒻᒪᓗ ᐊᑐᖅᓯᔪᓐᓇᖅᓯᓗᑕ ᓄᑖᓂᒃ ᓴᓇᕐᕈᑎᓂᒃ ᐊᒻᒪᓗ ᐱᐅᓯᕐᓂᒃ ᑎᑭᐅᑎᓂᐊᕋᑦᑕ 

ᐸᐅᕿᖏᑦᑎᐊᖅᑎᑦᑎᓗᑕ ᓯᓚᑦᑎᓐᓄᑦ ᑐᕌᖅᑕᑦᑎᓐᓄᑦ ᑲᔪᓯᔪᒥᒃ ᓯᕗᓕᐅᖅᑎᐅᓂᐊᕋᑦᑕ ᑐᓂᓯᓯᒪᓗᑕ ᐃᒫᓂ 

ᐱᔨᑦᑎᕋᐅᑎᓂᒃ 

• ᑲᔪᓯᔪᒥᒃ ᐃᑲᔪᕐᓗᒋᑦ ᐃᒪᕕᖕᒥ ᖃᐅᔨᓴᖅᑎᒻᒪᕇᑦ, ᑕᕆᐅᖅ ᐃᖃᖓᓂ ᓴᓗᒻᒪᖅᓴᐃᔪᑦ, ᐳᓖᓯᖑᐊᖑᓂᖅ, ᐊᒻᒪᓗ 

ᐊᓯᖏᓐᓂᒃ ᖃᓄᐃᓕᐅᕈᑕᐅᔪᑦ ᒐᕙᒪᑐᖃᒃᑯᓂ ᐱᓕᕆᖃᑎᒋᔭᑦᑎᓐᓂᑦ ᐃᑲᔪᕐᓗᒋ ᑲᓇᑕᐅᑉ ᒐᕙᒪᒃᑯᖏᑦᑕ 

ᓯᕗᓪᓕᐅᑎᖁᔭᖏᓐᓂᒃ. 

ᐊᑐᖅᑕᐅᓂᐊᖅᑐᑦ ᑎᑭᐅᑎᓇᓱᒃᑎᓪᓗᑕ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᓕᑦᑎᖃᑦᑕᕐᓂᐊᖅᑐᑦ ᐊᑯᓚᐃᑦᑐᒥᒃ ᐊᓯᑦᔨᖃᑦᑕᖅᑐᓂᒃ ᓯᓚᕐᔪᐊᒥ. ᑕᕆᐅᕐᒥ 

ᐃᖏᕐᕋᔭᒃᑐᑦ ᐊᒃᑐᖅᑕᐅᔪᑦ ᐊᓯᑦᔨᖅᑐᓄᑦ ᓯᓚᕐᔪᐊᒥ ᐃᒪᕕᒃᑎᒍᑦ ᒪᑭᒪᔾᔪᑕᐅᔪᓄᑦ ᐊᒻᒪᓗ ᓄᑖᑦ ᐊᓯᕈᖅᓯᑎᒪᔪᑦ 

ᐃᖏᕐᕋᔭᒃᑐᑦ ᐊᒻᒪᓗ ᐳᓚᕋᑎᑦ. ᐊᒃᓱᐊᓘᖅᑐᒥᒃ ᓯᓚᓗᖃᑦᑕᖅᑐᖅ ᐊᒻᒪᓗ ᓯᓚᐅᑉ ᐅᖂᓂᖓᑕ ᐊᓯᕈᕐᓂᖓ ᐅᑯᐊᑦᑕᐅᖅ 

ᐊᒃᑐᐃᔪᑦ ᓯᓚᕐᔪᐊᒥ ᑕᕆᐅᕐᒥ ᐆᒪᔪᓂᒃ ᐊᒻᒪᓗ ᓇᔪᖅᑕᖏᓐᓂᒃ, ᐃᓚᒋᔭᐅᓪᓗᑎᒃ ᖃᓅᑎᒋᓂᖓ ᓯᑯ ᐃᒪᑦᑎᓐᓂ 

ᐊᕐᕌᒍᑕᒫᑦ.  

ᐅᓪᓗᒥᓕᓴᐃᑦ ᐱᔨᑦᑎᕋᐅᑎᑦ ᑐᓂᔭᐅᔪᑦ 

ᓄᑖᑦ ᐅᐊᔭᒨᖅᑐᑦ ᐱᓕᕆᔾᔪᑕᐅᓕᖅᑐᑦ ᓲᕐᓗ ᖃᕆᓴᐅᔭᐃᑦ ᐊᒻᒪᓗ ᐃᓄᒃᑎᑐᑦ ᐊᔪᖏᑦᑎᒋᔪᑦ ᖃᕆᓴᐅᔭᐃᑦ ᐊᒃᑐᐃᔪᑦ 

ᖃᓄᖅ ᐅᒥᐊᕐᔪᐊᑦ ᐃᖏᕐᕋᔭᕆᐊᖃᕈᓯᖏᑦ ᐊᒻᒪᓗ ᐊᐅᓚᑕᐅᔭᕆᐊᖃᕈᑎᖏᑦ. ᑖᒃᑯᑎᒍᑦ ᓄᑖᑦ ᐱᓕᕆᔾᔪᑕᐅᓕᖅᑐᑦ, 

ᐊᒥᐊᕐᔪᐊᑦ ᖃᓄᑐᐃᓐᓇᖅ ᐃᒻᒥᖕᓂᒃ ᐃᖏᕐᕋᔪᓐᓇᖅᓯᕙᓪᓕᐊᔪᑦ. ᒫᓐᓇᕈᖅᑎᑦᑎᓂᖅ ᐅᒥᐊᕐᔪᐊᓄᑦ ᐃᖏᕐᕋᔭᒃᑐᓂᒃ 

ᐊᐅᓚᑦᑎᔾᔪᑎᑦ ᐅᑯᐊ ᒫᓐᓇ ᐊᑐᖅᑕᐅᔪᓄᑦ ᐱᓯᒪᓂᖅᓴᐅᓕᖅᑐᑦ ᐅᑯᐊ ᐃᑲᔫᑎᓂᐊᖅᑐᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐊᒻᒪᓗ ᐅᒥᐊᕐᔪᐊᑦ ᐅᓯᑲᖅᑕᖅᑎᑦ ᑲᒻᐸᓂᑦ ᓂᕆᐅᓇᖅᑐᑦ ᐊᒻᒪᓗ ᐊᐅᓚᑦᑎᓂᖅ ᑕᕆᐅᕐᒥ ᐃᖏᕐᕋᔭᒃᑐᓂᒃ. ᕿᓂᖅᑎᑦ 

ᐊᒻᒪᓗ ᐸᖅᓴᐃᔨᑦ ᐊᐅᓚᑕᖏᑦ ᐊᒻᒪᓗ ᑭᐅᓯᔾᔪᑎᖏᑦ ᓱᕈᖅᓯᒪᔪᓄᑦ ᑯᕕᔭᐅᓂᖁᓂᒃ ᐅᑯᐊ ᐱᐅᓯᕚᓪᓕᕐᓂᐊᖅᑐᑦ 

ᐅᖃᓘᑎᖃᓛᖅᑎᒍᑦ ᐊᒻᒪᓗ ᐳᒃᑕᓛᖅᑐᑦ ᑕᒻᒪᕇᒃᑯᑎᑦ ᐅᒥᐊᖅᑐᖅᑐᓄᑦ. ᐊᒻᒪᓗ, ᓄᑖᑦ ᐅᒥᐊᑦ ᐊᔾᔨᒋᓐᖏᑕᖏᓐᓂᒃ 

ᐸᐱᕈᖃᖅᑐᑦ ᐊᓯᕈᐃᓂᐊᖅᑐᖅ ᐊᑦᑕᕐᓇᖅᑐᓂᒃ ᐊᒻᒪᓗ ᐊᒃᑐᐃᓗᓂ ᖃᓄᐃᓕᐅᔪᓄᑦ ᐃᒫᓂ.   

ᖃᖓᑦᑕᖅᑎᑕᐅᓯᒪᔪᑎᒍᑦ, ᖁᓕᒥᒎᓕᖑᐊᖅᑎᒍᑦ ᐊᔾᔨᓕᐅᕈᑎᓕᑦ, ᐃᒪᐅᑉ ᓇᑎᖓᓂ ᓄᓇᓯᐅᑎᑦ, ᑕᒻᒪᕇᒃᑯᑎᑦ, ᐊᒻᒪᓗ 

ᐃᒃᐱᖕᓂᖅᑕᐅᑎᑦ ᖁᖁᐊᓲᑦ ᑐᓂᓯᓯᒪᓕᖅᑐᑦ ᒫᓐᓇᑲᐅᑎᒋᑦᑕᖅᑐᓂᒃ ᖃᐅᔨᓴᕈᑎᑖᑦ ᖃᓄᐃᓕᖓᓂᖏᓐᓂᒃ ᑖᒃᑯᓄᖓ 

ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᓄᑦ. ᐊᑐᖃᑦᑕᖅᑕᕗᑦ ᑕᒪᒃᑯᐊ ᑐᑭᓯᓇᖅᓯᔪᑦ ᖃᓄᐃᓕᐅᕈᑎᒋᔭᑦᑎᓐᓂ ᐃᒫᓂ. 

ᐆᒃᑑᑎᒋᓪᓗᒍ, ᖁᓕᒥᒎᓕᖑᐊᑦ ᐊᔾᔨᓕᐅᕈᑎᑦ ᓯᑯᓂᒃ ᖃᐅᔨᓇᓱᖃᑦᑕᖅᑐᑦ, ᖃᐅᔨᑎᑦᑎᖃᑦᑕᖅᑐᑦ ᐅᕙᑦᑎᓐᓂᒃ ᓯᑯᓯᐅᑎ 

ᐊᑐᖅᑕᐅᒋᐊᖃᕐᒪᖔᑕ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐱᐅᓯᕚᓪᓕᕆᐊᓕᑦ ᑕᐃᒪᓗ ᐊᑐᖅᓯᓂᐊᕋᑦᑕ ᐅᐊᔭᒨᖅᑐᓂᒃ 

ᖃᐅᔨᓴᕈᑎᑖᓂᒃ ᐊᑑᑎᖃᑦᑎᐊᕐᓂᖅᓴᐅᓗᑎᒃ ᐊᑦᑕᕐᓇᖅᑐᓕᕆᔾᔪᑎᑦ ᐱᓕᕆᑎᑦᑎᔾᔪᑕᐅᔪᓄᑦ ᐊᒻᒪᓗ ᐱᔨᑦᑎᕋᐅᑎᓄᒃ 

ᐋᕿᒃᓯᒪᓕᖃᑦᑕᖅᑐᑦ ᐊᒻᒪᓗ ᐊᔾᔨᒌᓐᖏᑑᑎᑦ ᑕᕆᐅᕐᒥ ᑕᐅᑦᑐᖏᑦ ᓄᓇᖏᑦ.  

ᓴᖕᖏᒃᑎᒋᐊᕐᓗᒋᑦ ᓂᐅᕕᐊᒃᓴᒃᓴᖃᕐᑎᑦᑎᔪᑦ 

ᐊᓯᕈᖅᑐᑦ ᓯᓚᕐᔪᐊᓕᒫᖅ ᓂᐅᕕᐊᒃᓴᓕᕆᓂᖓ ᐊᔭᐅᖅᑕᐅᔪᑦ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐊᓯᕈᖅᑕᕐᕕᖃᕐᔫᒥᖁᓪᓗᒋᑦ ᐊᒻᒪᓗ ᖃᓄᐃᓕᖓᓕᕐᒪᖔᕐᒥᖕᓂᒃ ᑐᓴᕐᑎᑦᑎᖃᑦᑕᕐᓗᑎᒃ ᖃᓄᖅ ᑐᓂᓯᓯᒪᖕᒪᖔᑦᑕ 

ᐱᔨᑦᑎᕋᐅᑎᓂᒃ. ᐅᓄᖅᓯᒋᐊᖅᐸᑕ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᐊᒻᒪᓗ ᖃᓄᐃᓕᖓᓚᐅᕈᓯᖓ ᓄᕙᒡᔪᐊᕐᓇᖅ-19 

ᐊᐃᑦᑐᐃᕙᓪᓕᐊᔪᖅ ᐋᓐᓂᐊᓇᖅᑐᒥᒃ ᑭᖑᕙᖅᓯᒪᑎᑦᑎᓂᖓ ᐊᖏᔪᐋᓗᒃ ᓂᐅᕕᐊᒃᓴᖃᕐᑎᑦᑎᓂᕐᒥ. 

ᒪᕐᕉᑦᑎᐊᒻᒪᕆᓕᓚᐅᕐᒥᔪᑦ ᐊᒃᑐᖅᑕᐅᓂᖓᓂᑦᑕᐅᖅ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᕈᖅᑐᓂᑦ ᐊᒻᒪᓗ ᓯᓚᕐᔪᐊᒥ 

ᐊᓯᕈᖃᑦᑕᐃᓐᓇᖅᑐᖅ ᐱᓕᕆᖃᑎᒌᒍᓯᖏᑦ, ᐅᑯᐊ ᐱᔾᔪᑕᐅᔪᑦ ᑲᔪᓯᔪᒥᒃ ᐱᕈᖅᐸᓪᓕᐊᔪᑦ ᐊᒻᒪᓗ ᐊᓯᖑᖅᑐᑦ. ᓯᓚᕐᔪᐊᒥ 

ᓄᓇᓖᑦ ᓲᕐᓗ ᑯᓕᐊ, ᓯᖕᖓᐳᐊ, ᔭᐹᓐ, ᓂᑐᓚᓐᔅ, ᐊᒻᒪᓗ ᓄᕕᐄ ᐱᒋᐊᖅᐸᓪᓕᐊᔾᔪᑎᖃᓕᕇᖅᑐᑦ ᒫᓐᓇᓕᓴᑦ ᐅᓪᓗᒥᓕᓴᑦ 

ᐅᒥᐊᕐᔪᐊᓕᕆᓂᖅ ᐊᒻᒪᓗ ᖃᕆᓴᐅᔭᐃᓐᓇᒃᑯᑦ ᐅᒥᐊᕐᔪᐊᓕᕆᔾᔪᑎᑦ. ᐊᖑᒻᒪᑎᓂᐊᕐᓗᑕ ᐱᓕᕆᖃᑎᒋᔭᑦᑎᓐᓂᒃ, ᑲᓇᑕ 

ᐊᑐᖅᓯᒋᐊᖃᖅᑐᖅ ᑖᒃᑯᓄᖓ ᓄᑖᓂᒃ ᐱᓕᕆᔾᔪᑕᐅᓕᖅᑐᓂᒃ.    

ᐱᕙᓪᓕᐊᑎᐊᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᐊ 

ᓇᒥᓕᒫᖅ ᐊᓯᐊᓂᒃ ᐃᓂᑕᖃᓐᖏᑦᑐᖅ ᐊᒃᑐᖅᑕᐅᔪᓂᑦ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᕈᖅᑎᑦᑎᔪᓂᒃ 

ᓴᕿᔮᑦᑎᐊᖅᑐᖅ ᓇᓗᓇᖏᑦᑎᐊᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᐊ ᑕᐃᒪᐃᑕᐅᔪᖅ. ᑕᐃᒪᓗ ᓯᓚ ᐅᖂᓂᖅᓴᐅᖃᑦᑕᓕᕈᓂ, 

ᐅᖓᓯᒃᑐᒦᑦᑐᑦ ᓄᓇᓖᑦ ᐅᑭᐅᖅᑕᖅᑐᒥ ᒪᑐᐃᖓᑎᑦᑎᔪᓐᓇᖅᑐᑦ ᐃᖏᕐᕋᕝᕕᐅᔪᓐᓇᖅᑐᓂᒃ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒥᒃ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᖃᐃᖁᔭᐅᓂᐊᖅᑐᑦ ᐃᑲᔪᕆᐊᖁᔭᐅᓗᑎᒃ ᐅᓄᖅᓯᕙᓪᓕᐊᔪᑦ 

ᑭᓐᖒᒪᒋᔭᖏᑦ ᐅᑭᐅᖅᑕᖅᑐᖅ, ᐅᑯᐊ ᐃᓚᒋᔭᐅᓗᑎᒃ:  

• ᐃᑲᔪᕐᓗᒋᑦ ᐊᐅᔭᒃᑯᑦ ᐅᒥᐊᕐᔪᐊᑰᖅᑎᑦᑎᔪᑦ ᐱᖁᑎᒃᓴᓂᒃ ᓄᓇᓕᖕᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ 

• ᑐᓂᐅᖃᐃᓗᑎᒃ ᓂᕿᒃᓴᖏᓐᓂᒃ ᐊᒻᒪᓗ ᓄᓇᓕᖕᓂ ᖃᓄᐃᖏᑦᑎᐊᖁᓪᓗᒋᑦ 

• ᑭᐅᓯᓗᑎᒃ ᐃᒫᓂ ᖃᓄᐃᓕᔪᑦ, ᐃᓚᒋᔭᐅᕗᑦ ᕿᓂᕆᐊᖅᑎᑕᐅᓗᑎᒃ ᐊᒻᒪᓗ ᐸᖅᓴᕐᐃᓗᑎᒃ, ᐊᒻᒪᓗ ᑭᐅᓯᓗᑎᒃ 

ᐊᒥᓱᓂᒃ ᐊᑦᑕᕐᓇᖅᑑᔪᓂᒃ. 

• ᐱᐅᓯᕚᓪᓕᖅᑎᓪᓗᒋᑦ ᐃᑲᔫᑎᑦ ᐱᑕᖃᐃᓐᓇᕐᓂᐊᕐᒪᑕ, ᒥᐊᓂᕆᔪᓐᓇᕐᓂᐊᕐᒪᑕ, ᐊᒻᒪᓗ ᓄᓇᖁᑎᖃᕐᓂᖓ 

ᑲᓇᑕ ᐊᑐᖅᓯᑦᑎᐊᕐᓂᐊᕐᒪᑦ ᐅᑭᐅᖅᑕᖅᑐᖅ ᓄᓇᖁᑖᓂᒃ 

ᓴᓇᖃᑎᖃᕆᐊᖃᖅᑐᑦ, ᐊᒻᒪᓗ ᓴᓇᖃᑎᖃᕐᓂᐊᖅᑐᑦ ᑐᑭᓯᓇᓱᖃᑎᒋᕙᒡᓗᒋᑦ ᐃᑲᔪᖅᑎᒌᒡᓗᑎᒃ ᐃᓄᐃᑦ, ᐊᓪᓚᐃᑦ, 

ᐊᓪᓚᐃᖓᔪᑦ ᐊᒻᒪᓗ ᐊᓯᖏᑦ ᐅᑭᐅᖅᑕᖅᑐᒥ ᐱᓕᕆᖃᑎᒋᔭᕗᑦ. ᐅᓇᑦᑕᐅᖅ ᐱᓕᕆᐊᖑᓂᐊᖅᑐᖅ ᒪᓕᑦᑎᐊᕐᓗᓂ 

ᐃᓄᐃᑦ ᓄᓇᖓᓄᑦ ᐊᑐᐊᒐᖅ, ᐅᑭᐅᖅᑕᖅᑐᒥ ᐊᒻᒪᓗ ᐅᐊᖕᓇᖓᓄᑦ ᑲᓇᑕ ᐊᑐᐊᒐᒃᓴᖅ, ᐊᒻᒪᓗ ᑖᒃᑯᑎᒍᑦ ᐃᓄᐃᓪᓗ 

ᑲᓇᑕᒥ ᒐᕙᒪᖓᓪᓗ ᐱᓕᕆᐊᖃᖃᑎᒌᓐᓂᖏᓐᓄᑦ ᑲᑎᒪᔨᕋᓛᑦ.    

ᐱᑐᐃᓐᓇᕆᐊᖃᓕᖅᓯᒪᕗᒍᑦ ᐊᓯᕈᖅᑕᖅᐸᒃᑐᖅ ᐱᔾᔪᑎᒋᓪᓗᒍ ᓯᓚᕐᔪᐊᑦᑎᒍᑦ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑲᔪᓯᓂᐊᖅᑐᑦ ᑐᓂᓯᓯᒪᓗᑎᒃ ᐱᔨᑦᑎᕋᐅᑎᑦᑎᓂᒃ ᑖᒃᑯᓄᖓ ᓯᓚᐅᑉ ᐅᖂᓂᖓᑕ 

ᑕᐃᒪᐃᑎᑕᖏᑦ, ᓲᕐᓗ ᐊᓄᕆᕐᔪᐊᖅ ᐃᒫᒍᑦ ᐊᒻᒪᓗ ᐃᕗᔪᑦ ᓄᓇᐃᑦ. ᑕᐃᒪᓗ ᓯᓚᐅᑉ ᐅᖂᓂᖓᓄᑦ 

ᐱᕐᕈᓗᐊᕿᔾᔪᑕᐅᖃᑦᑕᖅᑐᖅ ᐱᓂᖅᓴᐅᓕᖅᑐᖅ ᒫᓐᓇ, ᐱᑐᐃᓐᓇᕆᐊᖃᓕᖅᓯᒪᒋᐊᖃᖅᑐᒍᑦ ᐃᑲᔪᕆᐊᖃᕐᓗᑕ 

ᑕᒪᒃᑯᓄᖓ ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᐊᒥᓱᐋᓗᐃᑦ ᐊᒃᓱᕈᓐᓇᖅᑐᑰᖅᑐᑦ. ᑕᐃᒫᑐᐃᓐᓇᖅ, ᑖᒃᑯᑎᑐᑦ ᑲᓇᑕᐅᑉ 

ᒐᕙᒪᒃᑯᑦ ᑲᔪᓯᔪᒥᒃ ᓴᓇᖃᑎᒋᓗᒋᑦ ᓴᐅᒻᒥᓗᒋᑦ 30% ᐃᒪᕕᒃᐳᑦ ᑎᑭᐅᑎᓚᐅᓐᖏᓂᖓᓂ 2030, ᓇᓗᓇᐃᖅᓯᓂᐊᖅᐳᒍᑦ 

ᐃᓂᑦᑎᓐᓂᒃ ᒥᐊᓂᕆᓂᕐᒧᑦ ᐊᒻᒪᓗ ᒪᓕᒃᑕᐅᑎᑦᑎᓂᕐᒧᑦ ᑕᕆᐅᕐᒥ ᓴᐳᒻᒥᔭᕆᐊᓕᖕᓂᒃ. ᐅᑯᐊ ᑲᓇᑕ ᓯᑯᓯᐅᑎᑦ 

ᐅᒥᐊᕐᔪᐊᑦ   ᑲᔪᓯᓂᐊᖅᑐᑦ ᐅᒥᐊᕐᔪᐊᖏᑦ ᐃᑲᔪᕐᓗᑎᒃ ᖃᐅᔨᓴᖅᑎᒻᒪᕆᖕᓂᒃ, ᐃᖃᓗᒐᓱᒃᑐᓄᑦ ᐊᐅᓚᑦᑎᓂᖅ - ᓲᕐᓗ 

ᒪᓕᒐᕐᒥᒃ ᓱᕋᐃᓐᖏᒃᑲᓗᐊᖅᐸᑦ, ᐅᖃᐅᓯᐅᓯᒪᓐᖏᑦᑐᑦ, ᐊᒻᒪᓗ ᒪᓕᒐᖃᓐᖏᑦᑐᑦ ᐃᖃᓗᒐᓱᒃᑐᑦ - ᐊᒻᒪᓗ 

ᐳᓖᓯᖑᐊᖑᓂᖅ.   

ᑕᐃᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ  ᑕᑯᓐᓇᖅᑎᓪᓗᒋᑦ ᓄᑖᓂᒃ ᓴᕿᑉᐸᓪᓕᐊᔪᓂᒃ ᐱᓕᕆᔾᔪᑕᐅᓕᖅᑐᓂᒃ 

ᖃᕆᓴᐅᔭᕐᑎᒍᓪᓗ ᐊᑐᕆᐊᖃᕐᓂᐊᖅᑕᖏᑦ ᑭᓐᖒᒪᓇᕐᓂᐊᖅᑐᑦ ᓯᕗᓂᒃᓴᑦᑎᓐᓂ, ᐊᖏᖅᓯᒪᑦᑎᐊᖅᐳᒍ ᐊᐅᓚᑦᓯᔨᐅᓗᑕ 

ᐃᓕᑦᑎᕙᓪᓕᐊᖃᑦᑕᕐᓗᑕ. ᐱᐅᓯᖃᕐᓂᐊᕐᒥᔪᒍᑦ ᑖᒃᑯᐊ ᑐᑭᓯᔪᒪᑦᑎᐊᓲᖑᓗᑕ, ᒪᑐᐃᖓᓗᑕ ᓄᑖᓄᑦ 

ᐱᓕᕆᔾᔪᑕᐅᔪᓄᑦ, ᐊᒻᒪᓗ ᑕᐃᒪᖓᓂᑦ ᐱᓕᕆᖃᑎᖃᖃᑦᑕᕐᓗᑕ ᐊᓯᖏᑦᑎᓐᓂᒃ. 

ᑲᒻᐸᓂᑦ ᐊᒻᒪᓗ ᓯᓚᕐᔪᐊᒥ ᐱᓕᕆᖃᑎᒋᔭᕗᑦ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓴᓇᖃᑎᖃᖅᑐᑦ ᖃᓂᒋᓪᓗᒋᑦ ᐊᒥᓱᑦ ᐱᓕᕆᖃᑎᒋᔭᑦ ᑐᓂᓯᕙᓪᓕᐊᓗᑕ 

ᐱᔭᒃᓴᑦᑎᓐᓂᒃ ᐊᑕᔪᑦ ᖃᐅᔨᓴᖅᑐᓕᕆᓂᒻᒪᕆᖕᒧᑦ, ᑲᑉᐱᐊᓇᖅᑐᑰᖁᔨᓇᑕ ᐃᓄᖕᓂᒃ, ᐊᒻᒪᓗ ᒪᑭᒪᓇᓱᐊᕈᑎᒃᓴᓄᑦ 

ᑲᔪᓯᑦᑎᐊᖁᓪᓗᒋᑦ. ᓴᓇᖃᑎᖃᖅᑐᒍᑦ ᔪᓇᐃᑎᑦ ᓯᑕᐃᑦᔅ ᓯᑯᓯᐅᑎᑦ ᐅᒥᐊᕐᔪᐊᑦ ᐱᔨᑦᑎᕋᖅᑐᑦ ᓯᑦ ᓗᐊᓕᓐᔅ ᐃᒪᖓᓂ 

ᐊᒻᒪᓗ ᑕᓯᕐᔪᐊᖏᓐᓂᒃ, ᐅᑯᐊᓗ ᐃᓚᖃᖅᑐᑦ 3,700 - ᑭᓚᒦᑕᔅ ᓱᓪᓗᐊᓗᒃ. ᐃᓚᒋᔭᐅᔪᒍᑦᑕᐅᖅ ᐊᒥᓱᓂ ᓯᓚᕐᔪᐊᒥ 

ᑲᑎᒪᔨᕋᓛᓂᒃ ᓄᓇᓕᖕᓄᑦ ᓲᕐᓗ ᐅᑭᐅᖅᑕᖅᑐᖅ.  ᐃᑲᔪᖅᑐᒍᑦ ᑲᓇᑕᐅᑉ ᓯᓚᕐᔪᐊᒥ-ᓯᕗᓪᓕᖅᐹᑦᑎᐊᑦ ᐃᒪᕕᖕᒥ 

ᖃᐅᔨᓴᖅᖢᑎᒃ, ᐊᒻᒪᓗ ᑐᑭᓯᓇᓱᖃᑎᒌᖃᑦᑕᖅᑐᑦ ᖃᐅᔨᓴᖅᑏᑦ. ᐊᒻᒪᓗ ᐃᓚᐅᔪᒍᑦ ᑲᒻᐸᓂᑦ ᑲᑎᒪᑎᓪᓗᒋᑦ ᓲᕐᓗ ᑲᓇᑕᒥ 

ᑕᕆᐅᕐᒥ ᖃᐅᔨᒪᔨᒻᒪᕇᑦ ᑲᑎᒪᔨᖏᑦ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑲᔪᓯᓂᐊᖅᑐᑦ ᑐᓂᓯᓯᒪᓗᑎᒃ 

ᐊᔪᖏᑦᑎᐊᖅᑕᒥᖕᓂᒃ ᑕᒪᐃᓐᓄᑦ ᐱᓕᕆᖃᑎᒋᔭᒥᖕᓄᑦ ᐊᒻᒪᓗ ᑖᒃᑯᓇᖓᑦ ᐃᓕᑎᑕᐅᓗᑎᒃ.  

ᐱᓕᕆᐊᕆᓗᒋᑦ  

ᑕᐃᒪᓗ ᐊᒥᓲᑦ ᖃᓄᑐᐃᓐᓇᖅ ᑎᑭᐅᑎᔪᓐᓇᖅᑕᖏᑦ ᑲᓇᑕ ᓯᑯᓯᐅᖅᑎᑦ ᐅᓂᐊᕐᔪᐊᒃᑯᑦ ᐊᑯᓂᐅᔪᒥᒃ ᑐᕌᕆᔭᖏᑦ 

ᐱᔨᑦᑎᕋᐅᑎᓄᑦ. ᐅᑯᐊ ᐃᓚᖃᖅᑐᑦ ᐅᑯᓂᖓ ᐱᓕᕆᔭᕆᐊᓖᑦ ᓲᕐᓗ ᐃᒪᓐᓇ: 

• ᐱᕙᓪᓕᐊᑎᑦᑎᓗᑎᒃ ᓇᑉᐸᕆᐊᖃᖅᑐᓄᑦ ᑕᐃᒪᓗ ᐊᑐᖅᓯᖃᑕᐅᑦᑎᐊᕐᓂᐊᕋᑦᑕ ᖃᕆᓴᐅᔭᖅᑎᒍᑦ ᑖᒃᑯᐊᓗ 

ᐱᓕᕆᖃᑎᒋᔭᕗᑦ 

• ᑲᔪᓯᓗᓂ ᖃᕆᓴᐅᔭᕐᓄᑦ ᐃᓕᐅᖃᖅᑕᐅᓂᖏᑦ ᑕᕆᐅᕐᒥ ᐅᒥᐊᖅᑐᖅᖢᑕ ᐱᔨᑦᑎᕋᐅᑎᕗᑦ, ᐃᓚᒋᔭᐅᔪᑦ 

ᖃᕆᓴᐅᔭᒃᑯᑦ ᐅᒥᐊᑦ ᒪᓕᒍᓐᓇᕐᓗᒋᑦ, ᐊᑑᑎᖃᕐᓂᖅᓴᐅᓕᕐᓗᑎᒃ ᑕᕆᐅᕐᒥ ᐅᒥᐊᕐᔪᐊᑦ ᐃᖏᕐᕋᔭᒃᑐᓄᑦ ᐊᒻᒪᓗ 

ᐊᔪᕈᓐᓃᕐᑎᑦᑎᓗᑎᒃ ᓄᓇᒥᒃ ᓱᕈᖅᓴᐃᔪᓂᒃ ᐅᒥᐊᕐᔪᐊᓕᕆᔪᓄᑦ 

• ᐃᑲᔪᕐᓗᒋᑦ ᐅᑭᐅᖅᑕᖅᑐᖅ ᓄᓇᓕᖏᑦ ᓯᑯᓂᒃ ᒥᐊᓂᕆᓗᑕ ᐱᔨᑦᑎᕋᕐᓗᒋᑦ, ᑐᓴᕐᑎᑦᑎᖃᑦᑕᕐᓗᑕ ᑕᕆᐅᕐᒥ 

ᐃᓂᒋᔭᑦᑎᓂᒃ ᖃᐅᔨᒪᔭᐅᔭᕆᐊᖃᖅᑐᓂᒃ, ᐊᒻᒪᓗ ᐱᕙᓪᓕᐊᑎᑦᑎᓗᑕ ᖃᕆᓴᐅᔭᒃᑯᑦ ᐅᒥᐊᑦ ᒪᓕᒍᓐᓇᕐᓗᒋᑦ 

ᐅᑭᐅᖅᑕᖅᑐᒥ 

• ᓴᓇᖃᑎᒋᓗᒋᑦ ᑕᒪᑐᒧᖓ ᑎᒍᒥᐊᖅᑎᑦ ᐊᒻᒪᓗ ᑐᓴᕐᑎᑦᑎᓗᑕ ᖃᐅᔨᒪᔭᐅᔪᓂᒃ ᐱᓕᕆᖃᑎᒋᔭᑦᑎᓐᓄᑦ 

ᒪᑭᒪᓇᓱᐊᕈᓯᑦ, ᐳᓚᕋᑦᑐᓕᕆᓂᖅ, ᐃᕿᐊᖑᐃᔭᕐᕕᑦ ᑲᒻᐸᓂᑦ  - ᐃᓚᒋᔭᐅᓗᑎᒃ ᑲᓇᑕᒥ ᑕᕆᐅᕐᒧᑦ 

ᖃᐅᔨᒪᔨᒻᒪᕇᑦ ᑲᑎᒪᔨᖏᑦ - ᓇᓗᓇᐃᖅᓯᓗᑕ ᓴᕿᑉᐸᓪᓕᐊᔪᑦ ᐱᔾᔪᑕᐅᔪᑦ ᐊᒻᒪᓗ ᐊᓯᕈᖅᑕᖃᑦᑕᖅᑐᑦ 

ᑕᕆᐅᕐᒥ ᐃᖏᕐᕋᔭᒃᑐᓂ 

• ᐊᑐᓕᖅᑎᑦᑎᓂᖅ ᓄᑖᓂᒃ ᐃᖏᕐᕋᓯᑎᑕᐅᓯᒪᔪᓂᒃ ᐅᑭᐅᖅᑕᖅᑐᒧᑦ ᐅᑯᐊ ᒪᓕᑦᑎᐊᖅᑐᑦ ᐊᖏᖅᓯᒪᔭᑦᑎᓐᓄᑦ 

ᐱᐅᓯᕚᓪᓕᕐᓂᐊᕐᒪᑕ ᐅᑭᐅᖅᑕᖅᑐᒥ ᐊᐅᓚᑦᑎᓂᕆᔭᕗᑦ “ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒥᐅᓂ, ᐊᒻᒪᓗ 

ᐅᑭᐅᖅᑕᖅᑐᒧᑦ” ᐊᑐᖅᑕᐅᔪᖅ 

• ᐃᓚᐅᑦᑎᐊᕐᓗᑎᒃ ᖃᐅᔨᓇᓱᒃᑎᓪᓗᒋᑦ ᐊᒃᑐᐃᔪᓂᒃ ᐊᖏᔪᓂᑦ ᓴᓇᔭᐅᔪᓂᑦ ᐅᖃᐅᑎᑦᑎᐊᖅᓯᒪᓗᒋᑦ ᐊᒻᒪᓗ 

ᖃᐅᔨᒪᔨᒻᒪᕆᖕᓂᑦ ᑕᕆᐅᕐᒥ ᐅᒥᐊᖅᑐᖃᑦᑕᖅᑐᓄᑦ, ᐊᑦᑕᕐᓇᖅᑕᐃᓕᑎᑦᑎᓂᖅ, ᐊᒻᒪᓗ ᖃᓄᐃᓕᔪᓄᑦ 

ᐊᐅᓚᑦᑎᓂᖅ 

• ᐊᑐᖅᓯᓗᑕ ᐱᐅᓯᑐᖃᕐᓂᒃ ᓄᑖᑦ ᐱᓕᕆᔾᔪᑕᐅᓕᖅᑐᑎᒍᑦ ᐃᓗᐊᓂ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᒻᒪᓗ 

ᐅᖃᕐᑎᑦᑎᔪᓐᓇᕐᓗᑕ ᐃᖅᑲᓇᐃᔭᖅᑎᓂᑦ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑕ ᐱᔨᑦᑎᕋᐅᑎᕗᑦ 

• ᓇᓗᓇᐃᑦᑎᐊᕐᓗᒋᑦ ᐱᕕᖃᕐᑎᑦᑎᓂᖅ ᓄᓇᓕᖕᓂ-ᐊᑕᔪᑦ ᐱᓕᕆᖃᑎᒋᔭᕗᑦ - ᓲᕐᓗ ᑲᓇᑕ ᓯᑯᓯᐅᑎᑦ 

ᐅᒥᐊᕐᔪᐊᑦ ᑲᑐᔾᔨᖃᑎᒌ ᐊᒻᒪᓗ ᓯᒡᔭᒥ ᑕᕆᐅᕐᒥ ᐸᖅᓴᐃᓲᑦ ᐱᓕᕆᖃᑎᒌᑦ - ᐊᖏᔨᓕᒋᐊᖓᕐᓗᓂ ᐊᒻᒪᓗ 

ᐱᐅᓯᕚᓪᓕᕐᓗᓂ ᑲᓇᑕᐅᑉ ᑕᕆᐅᕐᒥ ᐸᖅᓴᐃᔾᔪᓯᖓᓄᑦ ᑐᑭᓯᓇᓱᖃᑎᒌᒡᕕᒃ 

• ᐃᓂᓕᐅᕐᓗᒋᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑕᐃᒪᓗ ᑖᒃᑯᐊᑦ ᓯᕗᓕᐅᖅᑎᐅᓂᐊᕐᒪᑕ ᒐᕙᒪᑐᖃᒃᑯᓂ 

ᐃᒫᓃᑦᑐᓂ ᑐᐊᕕᕐᓇᖅᑐᓂᒃ ᐸᖅᓴᐃᓂᕐᒥᒃ  

• ᓴᓇᖃᑎᒋᓗᒋᑦ ᖃᓂᒋᑦᑎᐊᕐᓗᒋᑦ ᐊᓯᖏᑦ ᓯᑯᓯᐅᑎᑦ ᐅᒥᐊᕐᔪᐊᑦ ᐊᒻᒪᓗ ᐅᓇᑕᖅᑐᒃᓴᐃᑦ ᐅᒥᐊᕐᔪᐊᖏᑦ 

ᓇᓗᓇᐃᖅᓯᓂᐊᕋᑦᑕ ᓄᑖᓂᒃ ᐱᐅᓯᑦᑎᐊᕙᐅᓛᕐᓂᒃ ᐊᒻᒪᓗ ᓄᑖᓂᒃ ᐱᓕᕆᔾᔪᑕᐅᓂᐊᖅᑐᓂᒃ 

ᐱᔨᑦᑎᕋᐅᑎᑦᑎᓄᑦ. 

• ᓴᕿᑦᑎᓗᑎᑦ ᓯᓚᐅᑉ ᐅᑰᓯᕙᓪᓕᐊᓂᖓᓄᑦ ᐱᔾᔪᑎᒋᓪᓗᒍ ᐋᕿᒃᓯᒪᔾᔪᑎᒃᓴᐃᑦ ᑕᐃᒪᓗ ᑲᔪᓯᑦᑎᐊᕐᓂᐊᕋᑦᑕ 

ᑐᓂᓯᓗᑕ ᐱᔨᑦᑎᕋᐅᑎᑦᑎᓂᒃ ᓵᖓᓂ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᕈᖅᑎᑦᑎᕙᓪᓕᐊᓂᖓᓂᒃ 

• ᐃᑲᔪᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᑦᑎᒃᓯᓯᒪᑎᑦᑎᓇᓱᒍᑎᖏᑦ ᐃᓯᐊᕿᔪᓂᒃ ᐊᒻᒪᓗ ᐱᓕᕆᑦᑎᐊᒃᑲᓐᓂᕐᓗᑎᒃ 

ᓯᓚᐅᑉ ᐅᑰᓂᖓᑕ ᐊᑦᑕᕐᓇᖅᑐᒦᓕᖅᑎᑕᖏᓐᓄᑦ ᐱᓕᕆᖃᑎᒋᔭᕗᓪᓗ.   

• ᖃᐅᔨᓇᓱᑦᑎᐊᕐᓗᑎᒃ ᑭᓱᓂᒃ ᑭᓐᖒᒪᒋᔭᖃᕐᒪᖔᑕ ᐃᑲᔫᑎᒃᓴᓄᑦ ᐊᑐᓕᕐᑎᑦᑎᓂᐊᕐᓗᑎᒃ ᑕᕆᐅᕐᒥ 

ᓴᐳᒻᒥᔾᔪᑕᐅᓂᐊᖅᑐᓄᑦ 

• ᑐᑭᓯᓇᓱᖃᑎᒋᓗᒋᑦ ᐃᑲᔪᖅᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ ᒐᕙᒪᒃᑯᖏᑦ, ᐊᐅᓚᑦᓯᔨᑦ, ᐊᒻᒪᓗ ᓄᓇᓖᑦ 

ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓂ ᐱᓕᕆᖃᑎᒋᕗᑦ ᐱᕚᓪᓕᑦᑎᐊᕐᓗᓂ ᓴᕿᒪᖃᑎᒌᖕᓂᖅ 

• ᐃᓚᒌᑦᑎᐊᒃᑲᓐᓂᕐᓗᑕ ᒫᓐᓇ ᐊᒻᒪᓗ ᐊᖏᖃᑎᒌᒍᑎᑦ ᐋᕿᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᓪᓗ 

• ᐱᓕᕆᖃᑎᒋᓗᒋᑦ ᔪᓇᐃᑎᑦ ᓯᑕᐃᑦᔅ ᓯᑯᓯᐅᑎᑦ ᐅᒥᐊᕐᔪᐊᑦ ᐊᒻᒪᓗ ᐊᓯᖏᑦ ᓯᓚᕐᔪᐊᒥ ᐱᓕᕆᖃᑎᒌᑦ 

ᐃᑲᔪᕐᓂᐊᕐᒪᑕ ᑲᔪᓯᑎᓪᓗᒋᑦ ᑲᓇᕼᕝᑕᒥ ᓯᓚᕐᔪᐊᕐᒧᑦ ᐊᑐᕆᐊᖃᖅᑕᖏᑦ 

•  ᑲᔪᓯᓗᓂ ᓴᓇᖃᑎᒌᖕᓂᖏᑦ ᒐᕙᒪᑐᖃᒃᑯᓪᓗ ᐱᓕᕆᖃᑎᒋᔭᕗᑦ - ᓲᕐᓗ ᐃᖏᕐᕋᔪᓕᕆᔨᒃᑯᑦ ᑲᓇᑕ, ᐳᓖᓯᒃᑯᑦ, 

ᐅᓇᑕᖅᑐᒃᓴᓕᕆᔨᒃᑯᑦ, ᑲᓇᑕᐅᑉ ᐅᓇᑕᖅᑐᒃᓴᖏᑦ, ᑲᓇᑕᒥ ᓯᓚᕐᔪᐊᒥ ᑭᒡᓕᖏᓐᓂ ᐱᔨᑦᓯᕋᖅᑎᑦ ᑎᒥᖁᑎᖏᑦ, 

ᐊᒻᒪᓗ ᐊᓯᖏᑦ ᑲᓇᑕᐅᑉ ᒐᕙᒪᒃᑯᖏᑕ ᓯᕗᓪᓕᐅᑎᖁᔭᖏᓐᓄᑦ    

ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖁᑎᖏᑦ  

• ᐅᑯᐊ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᒫᓐᓇ ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᐱᔨᑦᑎᕋᐅᑎᖏᑦ ᑕᕝᕙᓃᖃᑕᐅᔪᑦ. 

ᐱᑕᖃᖅᐸ ᖃᓄᑐᐃᓐᓇᖅ ᐱᓕᕆᔪᓐᓇᖅᑕᖏᓐᓂᒃ ᐊᒻᒪᓗ ᐱᔨᑦᑎᕋᐅᑎᖏᓐᓂᒃ ᐊᓯᖏᓐᓂᑦ ᑕᕆᐅᕐᒥ 

ᐊᑦᑕᕐᓇᖅᑕᐃᓕᑎᑦᑎᔨᐅᕗᑦ - ᐃᓚᒋᔭᐅᓪᓗᑎᒃ ᓯᓚᕐᔪᐊᒥ ᓯᑯᓯᐅᑎᑦ ᐅᒥᐊᕐᔪᐊᑦ, ᐅᓇᑕᖅᑐᒃᓴᐃᑦ 

ᐅᒥᐊᕐᔪᐊᑦ, ᐅᕝᕙᓘᓐᓃᑦ ᓂᐅᕕᕐᕕᓕᕆᔪᑦ ᐅᓯᑲᖅᑕᖅᑐᑦ - ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐃᓱᒪᒋᑦᑐᐊᕆᐊᖃᖅᑕᖏᑦ? 

 

• ᖃᓄᕆᑦᑐᑐᐃᓐᓇᓂᒃ ᐱᔨᑦᑎᕋᐅᑎᑕᖃᖅᐸᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓇᓗᓇᐃᖅᓯᒪᓐᖏᑦᑐᑦ ᑕᕝᕙᓂ 

ᐱᔨᑦᑎᕋᐅᑎᓕᕆᔪᓂ? 

 

• ᐅᑯᐊ ᐱᔨᑦᑎᕋᐅᑎᑦ ᑎᑎᕋᖅᓯᒪᔪᑦ ᐱᓕᕆᐊᒃᓴᖏᓐᓄᑦ ᑕᐃᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐱᓕᕆᓂᐊᖅᑕᖐᑦ ᐊᑯᓂᐅᔪᒃᑯᑦ ᑐᕌᕆᔭᒥᒍᑦ. ᐊᓯᖏᓐᓂᒃᑕᐅᖅ ᐱᓕᕆᐊᒃᓴᓂᒃ ᐃᓱᒪᒋᔭᐅᔪᓐᓇᖅᑐᖅᑕᖃᑦᐹ? 

ᐃᓄᐃᑦ – ᑭᒃᑯᑦ  ᑐᓂᓯᕙᑦ 

ᐊᑑᑎᖃᕐᓂᖅᐹᖅᐃᑲᔪᖅᑏᑦ ᐃᖅᑲᓇᐃᔭᖅᑎᕗᑦ. ᑖᒃᑯᐊᑕᖃᓐᖏᑉᐸᑦ, ᐱᔭᕇᖅᓯᒐᔭᓚᐅᓐᖏᑦᑐᒍᑦ, 

ᑎᑭᐅᑎᒐᔭᓚᐅᓐᖏᑕᕗᑦ ᑎᓕᔭᐅᓯᒪᔾᔪᓯᕗᑦ, ᐅᕝᕙᓘᓐᓃᑦ ᑐᓂᓯᔪᓐᓇᕋᔭᓚᐅᓐᖏᑦᑐᒍᑦ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ. 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖃᖅᑐᑦ ᑭᓱᓕᕆᒡᑐᐃᓐᓇᓂᒃ ᐊᒻᒪᓗ ᑭᓱᓂᒃ ᐊᔪᖏᑦᑐᑦ, ᓲᕐᓗ 

ᐅᑯᓂᖓ:   

• ᐅᒥᐊᕐᔪᐊᑉ ᑲᑉᑎᓐᖓ 

• ᐊᐅᓚᐅᓯᕆᔨᑦ 

• ᐅᒥᐊᑉ ᖄᖓᓂ ᓴᓇᔨᑦ 

• ᐃᒐᔨᑦ 

• ᑕᕆᐅᕐᒥ ᓈᓚᐅᓯᕆᔨᑦ ᐊᒻᒪᓗ ᐅᒥᐊᕐᔪᐊᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᖅᑎᑦ 

• ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ 

• ᓱᕈᕐᓇᖅᑐᓕᕆᔨᑦ 

• ᓴᓇᔨᒻᒪᕇᑦ (ᓲᕐᓗ ᕿᔪᓕᕆᔨᑦ, ᐊᐅᒃᑎᕆᔨᑦ, ᐊᒥᐊᕆᔨᑦ) 

• ᐃᓕᓴᐃᔨᑦ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ ᓴᓇᔨᑦ 

• ᖃᐅᔨᓴᖅᑎᑦ ᐊᒻᒪᓗ ᐱᓕᕆᐊᖑᔪᓄᑦ ᐊᐅᓚᑦᓯᔨᑦ 

• ᑎᑎᕋᕐᕕᖕᒥ ᐃᑲᔪᖅᑎᑦ ᐊᒻᒪᓗ ᑳᓐᑐᕌᓕᕆᔨᑦ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᑕᖃᖅᑐᑦᑕᐅᖅ ᐊᒥᓱᓂᒃ ᐱᓕᕆᔪᒥᓇᖅᑐᓂᒃ ᐃᖅᑲᓇᐃᔭᕐᕕᖕᓂ, ᐅᑯᐊ 

ᐃᓚᒋᔭᐅᔪᑦ: 

• ᐅᒥᐊᑦ ᐃᒫᕐᓗᒋᑦ 

• ᐃᓂᖏᑦ ᐊᒻᒪᓗ ᓴᓇᕕᖏᑦ ᑕᒪᐃᓐᓂ ᐱᖓᓱᓂ ᓄᓇᓂ, ᒍᓕᒃ ᓚᐃᒃᔅ, ᐊᒻᒪᓗ ᓯᑦ ᓗᐊᓚᓐᔅ ᓱᓪᓗᐊᓗᒃ 

• ᑭᓱᑐᐃᓐᓇᓄᑦ - ᐊᐅᓚᑦᑕᕆᐊᓕᖕᓄᑦ ᐊᐅᓚᑦᑎᕕᖓ 

• ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊ ᓯᓚᑦᑐᖅᓴᕐᕕᖓ ᑕᐃᑲᓂ ᓯᑦᓂ, ᓅᕙ ᓯᑯᓯᐊ 

• ᐊᖓᔪᖅᑳᖃᕐᕕᖓᑦ ᐋᑐᕚᒥ 

ᐊᑯᓂᐅᔪᒃᑯᑦ ᑐᕌᕆᔭᕗᑦ 

ᖃᐅᑕᒫᑦ, ᐃᓄᖁᑎᕗᑦ ᐃᒫᓃᑦᑐᑦ, ᖃᖓᑕᔪᑦ, ᐊᒻᒪᓗ ᓴᓇᕕᖕᒥᓃᑦᑐᑦ ᐱᔨᑦᑎᕋᖅᑐᑦ ᑲᓇᑕᒥᐅᓂᒃ. ᐃᓅᓕᖃᑦᑕᖅᓯᒪᔪᑦ 

ᐊᒻᒪᓗ ᓴᐳᒻᒥᔪᑦ ᐊᕙᑎᑦᑎᓂᒃ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ  ᐊᖏᖅᓯᒪᑦᑎᐊᖅᑐᑦ ᐃᑲᔪᕐᓗᑎᒃ 

ᐃᖅᑲᓇᐃᔭᖅᑎᑦᑎᓂᒃ. ᐅᓇ ᑐᑭᖃᖅᑐᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᓯᕈᖅᑕᕐᕕᖃᕈᓐᓇᕐᓗᑎᒃ ᐊᒻᒪᓗ ᐊᖏᒡᓕᐊᕐᓗᑎᒃ 

ᐱᕕᖃᕐᑎᑦᑎᓂᖅ ᐱᔭᕆᐅᖅᓴᑎᑕᐅᔪᓐᓇᕐᓗᑎᒃ ᐊᒻᒪᓗ ᐃᖅᑲᓇᐃᔮᕆᓂᐊᖅᑕᖏᓐᓂᒃ ᐃᓕᓐᓂᐊᕐᓗᑎᒃ 

ᐱᕙᓪᓕᐊᑎᐊᕐᓂᐊᕐᒪᑕ ᑕᒪᕐᒥᒃ ᐃᖅᑲᓇᐃᔭᖅᑎᑦ. ᐊᑐᖅᑕᐅᑎᑦᑎᓂᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᔭᕆᐅᖅᓴᓂᕐᒧᑦ, 

ᐃᓕᓐᓂᐊᕐᑎᑦᑎᓂᕐᒧᑦ, ᐊᒻᒪᓗ ᓯᕗᓕᐅᖅᑎᐅᓂᕐᒧᑦ ᑭᓐᖒᒪᓇᖅᑐᑦ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᕿᓂᕐᓂᐊᖅᑐᑦ 

ᐱᒋᐊᕈᑎᒃᓴᓄᑦ ᐃᒪᓐᓇᐅᓂᐊᕐᒪᑕ:  

• ᐱᐅᓯᕚᓪᓕᕐᑎᑦᑎᓂᖅ ᐃᖅᑲᓇᐃᔭᖅᑎᑦ ᐱᓕᕆᔾᔪᓯᖏᓐᓂᒃ ᐳᖅᑐᓂᖅᐹᐅᑎᑦᑎᓗᑎᒃ ᐱᔨᑦᑎᕋᐅᑎᒥᖕᓂᒃ 

• ᐱᕙᓪᓕᐊᑎᑦᑎᓂᖅ ᐊᒻᒪᓗ ᑐᓂᓯᓯᒪᓂᖅ ᐃᓕᓐᓂᐊᖅᑕᐅᓂᐊᖅᑐᓂᒃ ᑖᒃᑯᓇᖓᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊ 

ᓯᓚᑦᑐᖅᓴᕐᕕᖓ ᐅᑯᐊ ᐋᕿᑦᑎᒃᑲᓐᓂᑦᑎᐊᓲᑦ ᐊᒻᒪᓗ ᒫᓐᓇᓕᓴᓄᑦ ᐊᑐᖅᓯᓯᓕᓲᑦ ᑖᒃᑯᐊ ᐊᐅᓚᑦᓯᔨᖏᓪᓗ 

• ᑐᓂᓯᓯᒪᔪᑦ ᐊᑦᑕᕐᓇᖅᑐᖃᓐᖏᑦᑐᒥᒃ ᐃᖅᑲᓇᐃᔭᕐᕕᒃ ᑖᒃᑯᐊ ᐃᖅᑲᓇᐃᔭᖅᑎᑦ ᖃᓄᐃᖏᑦᑎᐊᕐᓂᐊᕐᒪᑕ 

• ᐱᑕᖃᓕᖅᑎᑦᑎᓗᑎᒃ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑕᐃᒪᓗ ᓯᓚᕐᔪᐊᒥ ᓯᕗᓕᐅᖅᑎᐅᒐᒥᒃ ᑕᕆᐅᕐᒥ 

ᐃᓕᓐᓂᐊᖅᑎᑦᑎᕙᒃᑐᑦ ᑲᔪᓯᔪᒥᒃ ᐱᔭᕆᐅᖅᓴᑎᑦᑎᓲᑦ ᐊᒻᒪᓗ ᐳᖅᑐᓂᖅᓴᓄᑦ ᐃᖅᑲᓇᐃᔮᒃᓴᖃᕐᑎᑦᑎᔪᑦ. 

• ᐲᕐᓗᒋᑦ ᑐᓗᖅᑕᐅᑏᑦ ᐊᒃᑐᐃᔪᑦ ᐃᖅᑲᓇᐃᔭᓕᕐᑎᑦᑎᓇᓱᒃᖢᓂ ᐊᒻᒪᓗ ᐱᓯᒪᐃᓐᓇᕐᓂᐊᕐᓗᒋᑦ ᐊᓪᓚᐃᑦ, 

ᐃᓄᐃᑦ, ᐊᒻᒪᓗ ᐊᓪᓚᐃᖓᔪᑦ 

• ᑲᔪᖏᖅᓴᐃᓗᑎᒃ ᓄᑖ ᐱᓕᕆᔾᔪᑕᐅᓕᖅᑐᓂᒃ, ᐱᓕᕆᖃᑎᒌᖕᓂᖅ, ᐊᒻᒪᓗ ᑲᔪᓯᔪᒥᒃ ᐃᓕᑦᑎᕙᓪᓕᐊᓂᖅ 

• ᐊᑐᖅᑕᐅᑎᑦᑎᓂᒃ ᑕᒪᐃᓐᓂᒃ ᐃᓚᐅᑎᑦᑎᓂᕐᒧᑦ, ᐊᔾᔨᒌᓐᖏᑑᑎᑦ, ᐃᓚᐃᓐᓈᖅᓯᓐᖏᑦᑐᑦ, ᐊᒻᒪᓗ 

ᐱᕙᓪᓕᖏᓐᓇᕈᓐᓇᕐᓂᕐᒥᒃ  

 

ᐊᑐᖅᑕᐅᓂᐊᖅᑐᑦ ᑕᐃᑯᖓᕋᓱᒃᓗᑕ 

ᑐᑭᓯᓇᑦᑎᐊᖅᐳᖅ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓄᑖᖑᕆᐊᕆᐊᖃᖅᑕᖏᑦ ᐃᖅᑲᓇᐃᔭᖅᑐᓕᕆᓂᑎᒃ. ᑕᐃᒪᓗ 

ᐊᒥᓱᒻᒪᕆᐋᓗᐃᑦ ᐃᓱᓕᑦᑎᕙᓪᓕᐊᔪᑦ ᐃᓐᓇᐅᓕᕋᒥᒃ ᑕᒪᐃᓐᓂ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑕᐃᒪᖓᓂᑦ 2020. 

ᑕᐃᒪᓗ ᐅᓄᓐᖏᓐᓂᖅᓴᐅᕗᑦ ᐃᖅᑲᓇᐃᔭᖅᑖᕈᓐᓇᖅᑐᑦ ᐱᕕᒋᓇᓱᒍᓐᓇᖅᑕᕗᑦ. ᐱᐅᓂᖅᓴᒥᒃ ᑭᒡᒐᖅᑐᐃᒋᐊᖃᖅᐳᒍᑦ 

ᑲᓇᑕᒥᐅᓂᒃ ᐱᔨᑦᑎᕋᖅᑕᑦᑎᓐᓂᒃ, ᐊᒻᒪᓗ ᓄᑖᖑᕆᐊᕐᓗᒋᑦ ᓴᓇᓕᕆᔪᓐᓇᕐᓂᕗᑦ ᐊᒻᒪᓗ ᓯᕗᓕᐅᖅᑎᐅᔪᓐᓇᕐᓂᕗᑦ.  

ᐊᒃᑐᖅᑕᐅᔪᑦ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ 

ᐱᑕᖃᑦᑎᐊᓐᖏᒻᒪᑦ ᐊᔪᖏᑦᑎᐊᖅᑐᓂᒃ ᓴᓇᔨᒃᓴᓂᒃ ᐊᒃᑐᐃᖃᑦᑕᖅᑐᖅ ᐊᐅᓚᑦᑎᔾᔪᑎᒋᔭᑦᑎᓐᓂᒃ, 

ᐱᑐᐃᓐᓇᕆᐊᖃᓕᖅᓯᒪᓂᖅ ᐱᖁᑎᑦᑎᓂᒃ, ᐊᒻᒪᓗ ᑐᓂᓯᔪᓐᓇᕐᓂᖅ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ. ᐊᒥᓱᑦ ᑲᓇᑕ 

ᓯᑯᓯᐅᑎᑦ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖏᑦ ᐊᑯᓂᐋᓗᒃ ᐃᒫᓃᖃᑦᑕᖅᑐᑦ, ᐃᓛᓐᓂᒃᑯᑦ ᒪᓪᓕᖅᑐᐋᓗᖕᒥ ᐊᓄᕆᔪᐋᓗᖕᒥ. 

ᐅᓇ ᐋᕿᒃᓯᓯᒪᔪᖅ ᐊᔾᔨᐅᓐᖏᑑᓪᓗᓂ ᐱᔭᒃᓂᓐᖏᔾᔪᑎᖓ ᐃᖅᑲᓇᐃᔭᖅᑎᓄᑦ ᓇᓕᖃᕇᑦᑎᐊᖅᑎᑦᑎᔭᕆᐊᒃᓴᖅ 

ᐃᖅᑲᓇᐃᔮᒥᖕᓂᒃ, ᐃᓕᓐᓂᐊᕐᓗᑎᒃ, ᐊᒻᒪᓗ ᐃᓚᑎᒃ. ᐊᒻᒪᓗ ᐅᓇ, ᑖᓐᓇᐅᓪᓗᓂ, ᐊᒃᑐᐃᔪᖅ ᐃᖅᑲᓇᐃᔭᖅᑎᑖᕆᐊᒃᓴᖅ 

ᐱᓯᒪᐃᓐᓇᕆᓐᓇᖅᑕᑦᑎᓐᓂᒃ ᓴᓇᓕᕆᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ. ᖃᖓᑦᑎᐊᖅ, ᐅᑯᐊ ᑲᓇᑕ ᓯᑯᓯᐅᑎᑦ 

ᐅᒥᐊᕐᔪᐊᑦ ᐃᖅᑲᓇᐃᔭᖅᑎᑭᒃᓴᕐᓂᐊᓕᕐᒥᔪᑦ ᐊᒥᓱᓄᑦ ᐃᖅᑲᓇᐃᔮᕐᓄᑦ.  

ᓵᑦᑎᓯᒪᑎᓪᓗᑕ ᑖᒃᑯᓄᖓ ᐃᖅᑲᓇᐃᔭᖅᑎᑭᒃᓴᖅᖢᑕ, ᑕᐃᒪᓗ ᐊᑯᓚᐃᑦᑐᒥᒃ ᕿᒥᕐᕈᐊᖅᑕᐅᖃᑦᑕᕋᑦᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᓴᓇᕐᕈᑎᕗᑦ ᐊᒻᒪᓗ ᐱᓕᕆᔾᔪᓯᑦ ᑕᐃᒪᓗ ᐊᓯᕈᖅᑕᕐᕕᖃᕈᓐᓇᕐᓂᐊᕋᑦᑕ ᐊᒻᒪᓗ ᑲᔪᓯᔪᒥᒃ 

ᑎᑭᐅᑎᓯᒪᓗᒋᑦ ᑎᓕᔭᐅᓯᒪᔾᔪᑎᑦᑎᓄᑦ. ᑕᐃᒪᓗ ᐱᖃᕋᑦᑕ ᐳᖅᑐᓛᖑᒋᐊᓕᑦ ᐃᖅᑲᓇᐃᔮᖅᑖᕐᓂᐊᕐᓗᓂ ᐊᒻᒪᓗ 

ᐱᓯᒪᐃᓐᓇᕈᒪᓪᓗᑕ ᓴᓇᓕᕆᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᓴᓇᓗᑎᒃ ᐅᒥᐊᕐᔪᐊᓂ ᐊᒻᒪᓗ ᐃᓂᖃᕐᕕᒋᔭᑦᑎᓐᓂ 

ᐊᒻᒪᓗ ᐊᕕᒃᑐᖅᓯᒪᔪᓂ ᑎᑎᕋᕐᕕᖕᓂ.  

ᐊᐅᓚᑦᓯᔨᐅᓪᓗᑕ ᐅᑯᐊ ᓴᓇᕖᑦ ᑕᒪᐃᓐᓂ ᑲᓇᑕᒥ ᐊᒻᒪᓗ ᐃᓚᒋᔭᐅᔪᑦᑕᐅᖅ ᒐᕙᒪᑐᖃᒃᑯᓂᑦ ᐃᖅᑲᓇᐃᔭᖅᑎᖏᑦ, 

ᐊᒃᑐᖅᑕᐅᓂᐊᖅᑐᒍᑦ ᐊᕘᖓᓕᖓᓂᖅᓴᐅᔪᒥᒃ ᐊᓯᕈᖅᐸᒃᑐᓄᑦ ᐅᑯᐊᓗ ᐋᕿᒃᓱᑎᒋᓂᐊᖅᑐᑦ ᐃᓄᖕᓂᒃ 

ᐊᐅᓚᑦᑎᓂᕐᒧᑦ. ᐅᓇ ᐃᓚᖃᖅᑐᖅ ᐊᑐᐊᒐᐃᑦ, ᒪᓕᒐᑦ, ᐊᒻᒪᓗ ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᒃᓴᐃᑦ ᑐᑭᒧᐊᒍᑎᑦ 

ᐃᓄᖕᓂᒃ ᐊᐅᓚᑦᑎᓂᕐᒧᑦ, ᐅᑯᐊᓗ ᐊᓯᕈᖃᑦᑕᕐᓂᐊᕐᒪᑕ ᖃᖓᑐᖃᐅᓕᕌᖓᑦ.  

ᐱᔭᕆᐅᖅᓴᑎᑦᑎᓂᖅ ᓴᓇᓕᕆᔪᓐᓇᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦᑎᓂᒃ 

ᖃᕆᓴᐅᔭᕐᑎᒍᑦ ᐊᑐᖅᓯᓂᖅᓴᐅᓕᖅᑎᓪᓗᒋᑦ ᐊᓯᕉᑕᐅᑎᓪᓗᒋᑦ ᐊᒃᑐᐃᔪᖅ ᖃᓄᖅ ᐃᖅᑲᓇᐃᔭᕐᓂᑦᑎᓐᓂᒃ, ᑕᒫᖓᑦ 

ᑕᕆᐅᕐᒥ ᓈᓚᐅᓯᕆᓂᖅ ᐊᒻᒪᓗ ᓯᒡᔭᓂ ᓇᑉᐸᕆᐊᖃᖅᑐᑦ, ᑕᕆᐅᕐᒥ ᐊᐅᓚᐅᓯᕆᔨᑦ ᐊᒻᒪᓗ ᐃᑲᔪᖅᑎᑦ 

ᐅᒥᐊᕐᔪᐊᓕᕆᓂᕐᒥ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᕈᕆᐊᖃᕐᓂᐊᖅᑐᑦ ᐃᖅᑲᓇᐃᔭᖅᑎᑦ 

ᓴᓇᓕᕆᔪᓐᓇᑦᑎᐊᖅᑐᓂᒃ, ᐃᓕᓐᓂᐊᕐᑎᑦᑎᓗᑎᒃ ᖃᓄᖅ ᐊᐅᓚᑦᑎᔭᕆᐊᖃᕐᓂᖏᓐᓂᒃ ᐊᒻᒪᓗ ᐋᕿᒃᓱᖃᑦᑕᕆᐊᖃᖅᑐᑦ:  

• ᓄᑖᑦ ᐅᒥᐊᕐᔪᐊᑦ ᐱᐅᓯᕚᓪᓕᖅᓯᒪᔪᑦ ᓈᓚᐅᓯᕆᔾᔪᑎᖏᑦ ᖃᕆᓴᐅᔭᕐᑎᒍᑦ ᐊᑕᔪᑦ 

• ᓄᑖᑦ ᐸᐱᕈᐃᑦ ᐊᒻᒪᓗ ᐊᐅᓚᐅᑎᖏᑦ 

• ᓄᑖᑦ ᓱᕈᖅᓴᐃᑕᐃᓕᔾᔪᑎᑦ ᑯᕕᖃᑦᑕᖅᑐᓄᑦ 

• ᓄᑖᑦ ᖃᕆᓴᐅᔭᕐᑎᒍᑦ ᐊᖁᑎᑦ 

ᐊᕐᕌᒍᓄᑦ ᐊᒥᓱᓄᑦ ᐊᒡᒋᖅᑐᓄᑦ, ᐅᑯᐊ ᓄᑖᑦ ᓴᓇᕐᕈᑎᑦ ᑲᔪᓯᓂᐊᖅᑐᑦ ᓴᓇᖃᑎᒋᓗᒋᑦ ᐅᒥᐊᕐᔪᐊᑦ 

ᓄᑕᐅᓐᖏᓐᓂᖅᓴᐅᔪᑦ ᐊᒻᒪᓗ ᐱᖁᑎᕗᑦ. ᑭᓯᐊᓂ ᓱᓕ ᐃᑲᔪᕐᓂᐊᖅᑐᑦ ᐅᕙᑦᑎᓐᓂᒃ ᑐᓴᐅᒪᑎᑦᑎᓗᑎᒃ 

ᐃᓱᒪᓕᐅᕆᑦᑎᐊᕈᓐᓇᕐᓂᐊᕋᑦᑕ ᑕᐃᒪᓗ ᓴᓇᓗᑕ ᑐᕌᕆᓗᒋᑦ ᖃᐅᔨᓴᕈᑎᑦ - ᐱᐅᓂᖅᓴᐅᖁᓪᓗᒋᑦ  

ᐱᑕᖃᐅᕐᓂᖅᓴᐅᓗᑎᒃ ᐃᖅᑲᓇᐃᔭᕐᕕᒋᔭᑦᑎᓐᓂ ᐊᕙᑎᑦᑎᓂ, ᑕᒪᐃᓐᓂᑦ ᑕᕆᐅᕐᒥ ᐊᒻᒪᓗ ᓯᒡᔭᒥ.  

ᐊᕙᑖᓂᑦ ᐱᐅᓯᑐᖃᖏᑦ ᐊᔪᖏᑦᑎᐊᕐᓗᑎᒃ 

ᑕᐃᒪᓗ ᐱᒻᒪᕆᐅᓕᒃᑲᓐᓂᕐᓂᐊᖅᑐᖅ ᑖᒃᑯᓄᖓ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖏᑦ ᓴᓇᓕᕆᔪᓐᓇᖅᑐᑦ 

ᑐᑭᓯᓇᓱᖃᑎᒌᖕᓂᕐᒧᑦ ᐃᑲᔪᖅᑎᒌᖕᓂᕐᒧᑦ, ᐱᓕᕆᖃᑎᒌᖕᓂᕐᒧᑦ, ᐊᒻᒪᓗ ᓄᓇᓕᖕᓂᒃ ᐱᓕᕆᖃᑕᐅᑎᑦᑎᓂᖅ 

ᓄᓇᖅᑲᖅᑳᖅᓯᒪᔪᓂᒃ ᐱᓕᕆᖃᑎᒋᔭᑦᑎᓐᓄᑦ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᖏᖅᓯᒪᑦᑎᐊᖅᑐᑦ 

ᓄᑖᖑᕆᐊᑦᑎᐊᕐᓗᓂ ᐃᓚᒌᒍᓯᖓᑦ ᓄᓇᖅᑲᖅᑳᖅᓯᒪᔪᓄᑦ ᐱᓕᕆᖃᑎᒋᔭᒥᖕᓄᑦ ᐊᒻᒪᓗ ᐱᐅᓯᕚᓪᓕᕐᓗᑎᒃ ᖃᓄᑦ 

ᓴᓇᖃᑎᒌᑦᑎᐊᕈᓐᓇᕐᓗᑎᒃ ᑲᑐᔾᔨᓗᑎᒃ.  

ᓯᕗᓕᐅᖅᑎᒃᓴᐃᑦ ᓯᕗᓂᒃᓴᑦᑎᓐᓂ 

ᐊᔪᖏᓐᓂᕗᑦ ᐃᓱᒪᓕᐅᕆᑦᑎᐊᕈᓐᓇᖅᖢᑕ ᓯᕗᓕᐅᖅᑎᑦᑎᒍᑦ ᐊᒻᒪᓗ ᐊᐅᓚᑦᑎᔨᑦ ᐱᒻᒪᕆᐅᔪᑦ ᑕᒪᓐᓇ 

ᑲᔪᓯᑦᑎᐊᕐᓂᐊᕐᓗᓂ. ᖃᐅᔨᒪᑦᑎᐊᕐᓗᑕ ᑐᓂᑦᑎᐊᕐᓗᑕ ᑎᓕᔭᐅᓯᒪᔾᔪᑎᑦᑎᓂᒃ ᐊᒻᒪᓗ ᐃᖅᑲᓇᐃᔭᕐᕕᖃᕐᓗᑕ ᐅᑯᐊ 

ᑲᔪᖏᖅᓴᐃᑦᑎᐊᕈᓐᓇᖅᑐᑦ ᐊᓯᑦᑎᓐᓂᒃ. ᑐᑭᖃᖅᑐᖅ ᓇᓕᖃᕇᑦᑎᐊᕐᑎᑦᑎᓂᖅ ᐊᒻᒪᓗ ᐃᓚᐅᑎᑦᑎᓂᖅ ᐃᖅᑲᓇᐃᔭᕐᕕᖕᒥ 

ᐅᑯᐊᑦ ᐊᔾᔨᒌᓐᖏᑦᑐᑦ ᑲᓇᑕᒥᐅᑦ. ᐃᓚᖃᕐᓂᐊᖅᑐᖅ ᐋᕿᑦᑎᐊᖅᓯᒪᐃᓐᓇᕐᓗᑎᒃ ᐊᑑᑎᖃᕐᓂᕐᒥᒃ ᐊᒻᒪᓗ 

ᐊᔾᔨᒌᒃᑎᑦᑎᓂᖅ ᐊᑐᕆᐊᖃᖅᑕᕗᑦ ᒐᕙᒪᒃᑯᓂ ᐃᖅᑲᓇᐃᔭᖅᑎᐅᓪᓗᑕ ᑕᐃᒪᓗ ᐊᑐᖅᓯᑦᑎᐊᕆᐊᖃᖅᐳᒍᑦ ᐊᒻᒪᓗ 

ᐊᔪᖏᑦᑎᐊᕐᓗᑕ ᑲᓇᑕᒥᐅᑦ ᐱᔨᑦᑎᕋᖅᑕᑦᑎᓐᓄᑦ ᖃᐅᑕᒫᑦ. ᖃᑭᔾᔪᑎᒃᓴᓕᐅᕐᓂᐊᖅᑐᒍᑦ ᐱᔭᕆᐅᖅᓴᑎᑦᑎᔾᔪᑎᒃᓴᓂᒃ 

ᑲᔪᓯᑦᑎᐊᕐᓂᐊᕐᒪᑦ ᐊᒻᒪᓗ ᓯᕗᓕᐅᖅᑎᖑᕈᓐᓇᕐᑎᑦᑎᓗᑕ ᑕᒪᐃᓐᓂ ᐊᐅᓚᑦᓯᔨᑦᑎᓐᓂ, ᐋᕿᒃᓱᕐᓗᒋᑦ ᐱᓯᒪᕙᒌᖅᑕᕗᑦ 

ᑖᒃᑯᑎᒍᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊ ᓯᓚᑦᑐᖅᓴᕐᕕᖓ.    

ᐱᓕᕆᐊᕆᓗᒋᑦ  

ᐅᓇ ᓄᕙᒡᔪᐊᕐᓇᖅ-19 ᐊᐃᑦᑐᐃᕙᓪᓕᐊᓂᖓ ᐸᒡᕕᓴᐃᓯᒪᓚᐅᖅᑐᖅ ᐊᒥᓱᓂᒃ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ 

ᐊᐅᓚᑦᑎᔾᔪᑎᖏᓐᓂᒃ. ᑭᓯᐊᓂ ᐃᓕᓐᓂᐊᖅᑎᑕᐅᓚᐅᖅᐳᒍᑦ ᐊᔪᖏᑦᑑᔪᒍᑦ ᖃᕆᓴᐅᔭᖅᑎᒍᑦ ᐃᓕᑦᑎᓗᑕ, 

ᐅᖃᓪᓚᖃᑎᒌᖃᑦᑕᕐᓗᑕ, ᐊᒻᒪᓗ ᐊᒥᓱᑦ ᐊᓯᖏᑦ. ᐅᓇ ᐋᓐᓂᐊᓇᑎᑐᒥᒃ ᐊᐃᑦᑐᐃᕙᓪᓕᐊᒥᖅ, ᐊᒻᒪᓗ 

ᐃᖅᑲᓇᐃᔭᖅᑎᑭᒃᓴᕐᓂᖅ, ᐊᒻᒪᓗᑦᑕᐅᖅ ᓇᓗᓇᐃᖅᓯᒋᐊᖃᓚᐅᖅᑐᒍᑦ ᐊᑑᑎᖃᒻᒪᕆᒃᑐᓂᒃ ᐃᖅᑲᓚᐃᔮᒃᓴᓂᒃ 

ᐊᐅᓚᑦᓯᔨᑦᑎᓐᓂ ᐱᕈᕐᓂᐊᕋᑦᑕ ᓯᕗᓂᒃᓴᑦᑎᓐᓄᑦ.  

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐃᖅᑲᓇᐃᔭᖅᑎᕗᑦ ᐊᑯᓚᐃᑦᑐᒥᒃ ᕿᒥᕐᕈᐊᖃᑦᑕᕐᓗᒋᑦ ᐃᖅᑲᓇᐃᔭᖅᑎᑦᑎᓐᓄᑦ ᓴᓇᕐᕈᑎᑦ 

ᐊᒻᒪᓗ ᐱᓕᕆᔾᔪᓯᑦ. ᑲᔪᓯᓂᐊᖅᑐᒍᑦ ᐊᑐᖅᑕᐅᖃᑦᑕᕐᓗᑎᒃ ᑲᓇᑕᐅᑉ ᒐᕙᒪᒃᑯᓂᑦ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᕈᑎᑦ 

ᐊᐱᖅᓲᑎᑦ. ᑲᔪᓯᓂᐊᖅᑕᕗᑦᑕᐅᖅ ᑕᑯᓐᓇᕐᓗᒋᑦ ᖃᓄᒃᑲᓐᓂᖅ ᓄᐊᑦᑎᔪᓐᓇᕐᒪᖔᑦᑕ ᑭᐅᓯᔾᔪᑎᒃᓴᓂᒃ 

ᐃᖅᑲᓇᐃᔭᖅᑎᑦᑎᓂᑦ ᓇᓗᓇᐃᖅᓯᓂᐊᕐᒪᑕ ᐱᔾᔪᑕᐅᔪᓂᒃ ᐊᒻᒪᓗ ᖃᓄᖅ ᐋᕿᑦᑎᐊᕈᓐᓇᕐᒪᖔᑕ.  

ᑕᐃᒪᓗ ᐊᒥᓲᕗᑦ ᐱᔭᕇᖅᑕᐅᔪᓐᓇᖅᑐᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑯᓂᐅᔪᒃᑯᑦ ᑐᕌᖅᑕᖏᑦ - ᐃᓄᐃᑦ. ᐅᓇ 

ᐃᓚᖃᖅᑐᖅ ᐊᑑᑎᖃᖅᑐᓂᒃ ᐱᓕᕆᐊᒃᓴᓂᒃ ᓲᕐᓗ ᐅᑯᐊ:  



13 
 

• ᐊᑐᓕᖅᑎᑦᑎᓂᖅ ᐊᑑᑎᖃᖅᑐᓂᒃ ᐋᕿᒃᓯᔾᔪᑎᒃᓴᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ ᐃᖅᑲᓇᐃᔭᓕᕐᑎᑦᑎᓂᐊᕐᓗᓂ 

ᐊᒻᒪᓗ ᐱᕈᖅᐸᓪᓕᐊᑎᑦᑎᓂᐊᕐᓗᓂ ᐃᖅᑲᓇᐃᔭᕐᑎᑦᑎᓂᒃ, ᑕᒫᖓᑦ ᐃᖅᑲᓇᐃᔭᓕᕐᑎᓪᓗᒋᑦ ᐊᒻᒪᓗ 

ᐱᓯᒪᐃᓐᓇᕐᓗᒋᑦ, ᐃᓕᓴᕆᔭᐅᖃᑦᑕᕐᓗᑎᒃ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᖏᓐᓇᕐᓗᑎᒃ 

• ᐊᑐᖅᑕᐅᑎᓪᓗᒋᑦ ᑲᑐᔾᔨᖃᑎᒌᒡᓗᑎᒃ ᖃᓄᐃᓕᐅᕈᑕᐅᔪᑦ ᐱᓕᕆᖃᑎᒋᔭᕗᓪᓗ ᑲᓇᑕᒥ ᑕᕆᐅᓕᕆᓂᕐᒥ 

ᐃᖅᑲᓇᐃᔭᕐᕕᓕᑦ ᐃᑲᔪᕐᓗᑎᒃ ᐅᓄᖅᓯᒋᐊᕈᓐᓇᕐᓗᒋᑦ ᐊᔪᖏᑦᑎᐊᖅᑐᑦ ᐅᒥᐊᕐᒥ ᓴᓇᔨᒃᓴᐃᑦ 

• ᓴᓇᖃᑎᒋᓗᒋᑦ ᔫᓂᐊᓐ ᐊᒻᒪᓗ ᑕᒪᐃᓐᓄᑦ ᑎᒥᐅᔪᑦ ᖃᓄᐃᓕᖓᓕᕐᒪᖔᑕ ᐃᖅᑲᓇᐃᔭᖅᑎᓕᕆᓂᕐᕗᑦ 

ᑎᑭᐅᑎᓯᒪᖕᒪᖔᑕ ᓯᕗᓂᒃᓴᑦᑎᓐᓂ ᑭᓐᖒᒪᒋᔭᐅᓂᐊᖅᑐᓱᑦ ᐃᖅᑲᓇᐃᔭᖅᑎᑦᑎᓂᑦ 

• ᐊᑐᖅᓯᓗᑕ ᓄᑖᓂᒃ ᖃᕆᓴᐅᔭᒃᑯᑦ ᓴᓇᕐᕈᑎᑦ, ᐃᓚᒋᔭᐅᓗᑎᒃ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᑦ ᐊᐅᓚᑦᑎᓂᕐᒥᒃ, 

ᐊᒻᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊ ᓯᓚᑦᑐᖅᓴᕐᕕᖓᑦᑕ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᖏᑦ, ᓴᖏᔫᓂᐊᕐᒪᑕ 

ᐃᖅᑲᓇᐃᔭᖅᑎᕗᑦ ᑕᒪᐃᓐᓂ ᑲᓇᑕᒥ ᑲᔪᓯᓗᑎᒃ ᐃᓕᑉᐸᓪᓕᐊᓂᖏᑦ ᐊᒻᒪᓗ ᐳᖅᑐᓂᖅᓴᓄᑦ 

ᐃᖅᑲᓇᐃᔮᖅᑖᖅᐸᓪᓕᐊᓗᑎᒃ.  

• ᑲᔪᓯᓗᑎᒃ ᑐᓂᓯᓯᒪᓂᖓ ᑲᓇᑕᒥ ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒧᑦ ᐋᕿᒃᓯᒪᔾᔪᑎᒃᓴᖓ, ᐊᒻᒪᓗᑦᑕᐅᖅ ᐊᓯᖏᑦ 

ᐊᕕᒃᑐᖅᓯᒪᔪᓂ ᐃᖅᑲᓇᐃᔭᓕᕐᑎᑦᑎᕙᓪᓕᐊᓂᕐᒧᑦ ᐋᕿᒃᓯᒪᔾᔪᑎᒃᓴᐃᑦ 

• ᑕᐃᒪᓗ ᑖᒃᑯᐊ ᐃᖅᑲᓇᐃᔭᖅᑎᑖᕋᓱᒃᑐᑦ ᐃᓱᒪᒋᔭᐅᑦᑎᐊᕐᒥᓗᑎᒃ ᑭᓐᖒᒪᒋᔭᖏᓐᓄᑦ ᐃᖅᑲᓇᐃᔭᕐᕕᐅᓂᐊᖅᑐᑦ, 

ᐃᓚᒋᔭᐅᓗᑎᒃ ᐊᓪᓚᐃᑦ, ᐃᓄᐃᑦ, ᐊᒻᒪᓗ ᐊᓪᓚᐃᖓᔪᑦ, ᐊᒻᒪᓗ ᐊᓯᖏᑦ ᐃᓚᐃᓈᖅᑕᐅᔮᓐᖏᑦᑐᑦ ᓄᓇᓖᑦ 

• ᐅᓄᖅᓯᒋᐊᕐᓗᒋᑦ ᓄᓇᖅᑲᖅᑳᖅᓯᒪᔪᓂᒃ ᑭᒡᒐᖅᑐᐃᓂᖅ ᑕᒪᐃᓐᓂ ᐃᖅᑲᓇᐃᔮᒃᓴᓂ ᐊᒻᒪᓗ ᑕᒪᕐᒥᒃ ᐳᖅᑐᓕᕇᖕᓂ 

ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᓂ 

• ᑲᔪᓰᓐᓇᕐᓗᓂ ᐊᖏᒡᓕᕙᓪᓕᐊᓂᖓ ᐃᓂᖓᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊ ᓯᓚᑦᑐᖅᓴᕐᕕᖓ ᑕᐃᒪᓗ 

ᐊᐅᓚᑦᑎᔨᓄᑦ ᐊᐅᓪᓗᑎᓗᑎᒃ ᐃᓕᓐᓂᐊᖅᑕᐅᔭᕆᐊᖃᖅᑐᓄᑦ ᐊᒻᒪᓗ ᐳᖅᑐᓂᖅᓴᓂᒃ 

ᐃᖅᑲᓇᐃᔮᕆᔪᓐᓇᖅᑕᖏᓐᓄᑦ 

• ᐃᖅᑲᓇᐃᔭᖅᑎᑦ ᖃᓄᑐᐃᓐᓇᖅ ᐱᓕᕆᑎᓪᓗᒋᑦ ᖃᓄᖅ ᐅᓄᖅᓯᑎᑦᑎᔾᔪᑎᒃᓴᓂᒃ ᐃᖅᑲᓇᐃᔮᖃᕈᒪᔪᑦ ᑖᒃᑯᓄᖓ 

ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᓂ 

• ᐊᑐᖅᓯᓗᑕ ᖃᐅᔨᒪᔨᒻᒪᕆᖕᓂᒃ ᐱᓕᕆᓚᐅᖅᓯᒪᓕᖅᑐᓄᑦ ᐃᖅᑲᓇᐃᔭᖅᑎᓄᑦ ᐃᓱᒪᓕᐅᕆᑦᑎᐊᕐᓂᐊᕐᒪᑕ 

ᓇᓗᓇᐃᖅᓯᓗᑎᒃ ᖃᓄᖅ ᐃᖅᑲᓇᐃᔮᕐᒥᖕᓂᑦ ᐱᕈᑦᑎᐊᕈᓐᓇᕐᒪᖔᑕ 

• ᐃᑲᔪᖅᑕᐅᑦᑎᐊᕐᓗᑎᒃ ᐃᖅᑲᓇᐃᔭᖅᑎᑦ ᑕᒪᐃᓐᓄᑦ ᖃᓄᐃᖏᑦᑎᐊᕐᓂᐊᕐᒪᑕ ᐊᒻᒪᓗ ᐊᔪᖏᑦᑎᐊᕐᓗᑎᒃ, 

ᑕᒫᖓᑦ ᐋᓐᓂᐊᖃᖅᑕᐃᓕᑎᑦᑎᓂᕐᒥᒃ ᐊᒻᒪᓗ ᐊᑦᑕᕐᓇᖅᑐᒦᑕᐃᓕᑎᑦᑎᓂᕐᒥᒃ ᐊᖅᒪᓗ ᑎᒥᖓᓄᑦ ᐊᒻᒪᓗ 

ᐃᓱᒪᖓᓄᑦ  

• ᑲᔪᓯᓗᓂ ᓴᓇᔭᖓᑦ ᐱᕙᓪᓕᐊᑎᑕᐅᓂᖓᑕ ᑎᑎᕋᖅᑎᖓ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᑎᑎᕋᕐᕕᖓᓂᑦ 2021 

ᐱᓕᕆᐊᕐᓴᑦ ᐅᕕᓂᖃᑎᒋᓐᖏᑕᒥᒃ ᐊᑭᕋᖅᑐᕆᐊᖃᓐᖏᓂᖅ, ᐃᓚᐃᓐᓈᓐᖏᓐᓂᑦ ᐊᒻᒪᓗ ᐃᓚᐅᑎᑦᑎᓂᖅ  

 

https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html
https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html

ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖁᑎᖏᑦ 

• ᐅᑯᐊ ᐃᓄᓕᕆᓂᕐᐳᑦ ᑎᑎᕋᖅᓯᒪᔪᑦ ᐱᓕᕆᐊᒃᓴᐃᑦ ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐱᓕᕆᐊᕆᓂᐊᖅᑕᖏᑦ ᑎᑭᐅᑎᓇᓱᒃᓗᑎᒃ ᐊᑯᓂᐅᔪᒃᑯᑦ ᑐᕌᖅᑕᒥᖕᓄᑦ. ᑕᐃᒪᓕ ᐊᓯᖏᓐᓂᒃ 

ᐊᑑᑎᖃᖅᑐᓂᒃ ᐱᓕᕆᐊᒃᓴᓂᐃ ᐃᓱᒪᖃᖅᓯᒪᕕᓰ?  

 

• ᖃᓄᖅ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᐅᓯᑦᑎᐊᕙᐅᓛᑦ ᐱᓕᕆᐊᕆᓂᐊᕐᓗᒋᑦ ᐱᔾᔪᑕᐅᔪᑦ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ? ᖃᓄᖅ ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᓕᕆᓂᐊᖅᑐᑦ 

ᐱᔪᒪᓕᕐᑎᑦᑎᓗᑎᒃ, ᐃᖅᑲᓇᐃᔭᖅᑎᑖᕐᓗᑎᒃ, ᐊᒻᒪᓗ ᐱᓯᒪᐃᓐᓇᕐᓗᑎᒃ ᑲᔪᓯᓂᐊᕐᒪᑕ ᒫᓐᓇ ᐊᒻᒪᓗ 

ᓯᕗᓂᒃᓴᑦᑎᓐᓂ ᐊᐅᓚᑦᑕᕆᐊᖃᖅᑐᑦ? 

ᐱᖁᑎᑦ –  ᑭᓱᑦ ᐱᔭᕆᐊᖃᖅᑕᕗᑦ ᑐᓂᓯᓂᐊᕋᑦᑕ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᓕᓴᕆᔭᐅᓲᑦ ᐊᐅᐸᖅᑐᓖᑦ ᐊᒻᒪᓗ ᖃᑯᖅᑐᑦ ᐅᒥᐊᕐᔪᐊᖏᑦ. ᐅᖓᑖᓂ 120 

ᐅᒥᐊᕐᔪᐊᑦ ᐃᒫᓃᑦᑐᑦ ᐱᓕᕆᔪᑦ ᖃᓄᑐᐃᓐᓇᖅ ᐱᔨᑦᑎᕋᐅᑎᓂᒃ. ᐅᓇ ᐃᓚᖃᖅᑐᖅ ᐅᑯᓂᖓ: 

• ᓯᑯᓯᐅᑎᑦ 

• ᐳᒃᑕᖁᑎᑦ 

• ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ 

• ᐅᐊᑦᓯᔨᑦ ᐅᒥᐊᕐᔪᐊᑦ 

• ᖃᐅᔨᓴᖅᑎᑦ ᐅᒥᐊᕐᔪᐊᑦ 

• ᐳᓪᓚᓖᑦ ᐊᑖᒍᑦ ᓄᓇᓯᐅᑎᑦ  

ᐊᒥᓱᑦ ᐅᒥᐊᕐᔪᐊᕗᑦ ᓴᓇᓯᒪᔪᑦ ᖃᓄᑐᐃᓐᓇᖅ ᐱᓕᕆᔪᓐᓇᐅᑎᖃᖅᖢᑎᒃ ᑕᐃᒪᓗ ᐊᑐᖅᑕᐅᑦᑎᐊᕐᓂᐊᕐᒪᑕ 

ᐃᑲᔪᕆᐊᖃᖅᑎᓪᓗᑕ ᐊᒻᒪᓗ ᐃᒫᓃᑎᓪᓗᑕ. ᐊᓯᖏᑦ ᐱᖁᑎᑦ ᐱᒋᔭᕗᑦ ᑕᒪᒃᑯᐊ ᖁᓕᒥᒎᓕᑦ ᐊᒻᒪᓗ ᖁᓕᒥᒎᓕᖑᐊᑦ 

ᐊᔾᔨᓕᐅᕈᑎᑦ, ᐅᑯᐊᓗ ᐱᕚᓪᓕᕈᑎᔪᑦ ᐱᓕᕆᔪᓐᓇᖅᑕᑦᑎᓐᓂᒃ ᐅᒥᐊᕐᔪᐊᒦᓪᖢᑕ.  

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᐅᓚᑦᑎᓲᑦᑕᐅᖅ:  

• ᐅᒥᐊᕐᔪᐊᒥᐅᑕᑦ ᐃᓂᖏᑦ 

• ᐅᒥᐊᑦ ᐃᓂᖏᑦ 

• ᐳᒃᑲᑎᑕᑦ ᐅᒥᐊᖅᑐᖅᑐᓄᑦ ᑕᒻᒪᕇᒃᑯᑎᑦ 

• ᑕᒻᒪᕇᒃᑯᑎᑦ 

• ᐅᖓᓯᒃᑐᒥᑦ ᓈᓚᐅᑎᖃᕐᕕᑦ 

• ᐊᐅᓚᑦᑎᕕᑦ 

ᐊᕐᕌᒍᑕᒫᑦ, ᐃᒫᖅᓯᖃᑦᑕᖅᐳᒍᑦ ᐊᒻᒪᓗ ᐋᕿᑦᑎᐊᖅᓯᒪᐃᓐᓇᖅᖢᒋᑦ ᐅᖓᑖᓂ 17,000 ᐃᒃᑕᖁᑎᑦ, ᐃᑯᒪᑦ, ᓱᓪᓗᒃᑰᕈᑎᑦ, 

ᐊᒻᒪᓗ ᐊᓯᖏᑦ ᐃᑲᔫᑎᑦ ᐅᒥᐊᖅᑐᖅᑐᓄᑦ. 

ᐊᑯᓂᐅᔪᒃᑯᑦ ᑐᕌᕆᔭᕗᑦ 

ᓈᒻᒪᑦᑎᐊᖅᑐᑦ ᐊᔾᔨᒌᓐᖏᑦᑐᑦ ᐅᒥᐊᕐᔪᐊᖅ, ᐃᒡᓗᖏᑦ, ᓄᓇᓯᐅᑎᑦ, ᐊᒻᒪᓗ ᐱᖁᑎᑦ ᐊᑐᕆᐊᖃᖅᑐᑦ ᑕᐃᒪᓗ ᑲᓇᑕ 

ᓯᑯᓯᐅᑎᑦ ᐅᒥᐊᕐᔪᐊᑦ ᑐᓂᓯᔪᓐᓇᕐᓂᐊᕐᒪᑕ ᐊᒻᒪᓗ ᑎᓕᔭᐅᓯᒪᔾᔪᑎᖏᓐᓄᑦ. ᑕᒪᒃᑯᐊ ᐃᓱᒪᒋᑦᑎᐊᖅᖢᒋᑦ, ᑲᓇᑕ 

ᓯᑯᓯᐅᑎᑦ ᐅᒥᐊᕐᔪᐊᑦ ᕿᓂᖅᑐᑦ ᐱᒋᐊᕈᑎᒃᓴᓂᒃ ᐅᑯᓄᖓ: 

• ᓂᐅᕕᕐᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᓯᕗᓂᒃᓴᑦᑎᓐᓂᒃ ᐊᑭᑐᓗᐊᓐᖏᓪᓗᑎᒃ, ᓴᕿᔮᑦᑎᐊᕐᓗᑕ, 

ᓄᖑᑲᐅᑎᒋᔮᓐᖏᑦᑐᓂᒃ, ᐊᒻᒪᓗ ᐊᕙᑎᑦᑎᓄᑦ ᐱᐅᔪᓂᒃ.    

• ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᓱᕋᒃᑕᐅᔮᓐᖏᒻᒪᑕ ᓇᐸᔪᑦ ᓄᑖᕈᖅᑎᓪᓗᒋᑦ ᐱᑎᑕᐅᓗᑕ ᓄᑖᓂᒃ 

ᐅᒥᐊᕐᔪᐊᓂᒃ ᐊᒻᒪᓗ ᑲᔪᓯᑦᑎᐊᕐᓂᐊᕋᑦᑕ ᑐᓂᓯᖃᑦᑕᕐᓗᑕ ᐱᔨᑦᑎᕋᐅᑎᑦᑎᓂᒃ 

• ᓇᓗᓇᐃᕐᓗᒋᑦ ᐊᒻᒪᓗ ᐊᑐᓕᖅᑕᐅᑎᓪᓗᒋᑦ ᐱᐅᓯᑦᑎᐊᕙᐅᓛᑦ ᐊᖁᑎᑦ ᐱᔾᔪᑎᒋᓪᓗᒍ ᓯᓚᐅᑉ 

ᐅᖂᓯᕙᓪᓕᐊᓂᖓᓄᑦ ᓱᕋᔮᓐᖏᑦᑐᑦ ᐊᒻᒪᓗ ᐸᐅᖃᓐᖏᑦᑐᓂᒃ ᐊᑐᖅᐸᓪᓕᐊᓗᑕ, ᐅᑯᐊᓗ ᑐᑭᖃᖅᑐᑦ 

ᐊᑦᑎᒃᓯᓯᒪᑎᑦᑎᓗᑕ ᐸᐅᕐᓂᒃ ᐃᓯᐊᕿᔪᓂᒃ.  

• ᐊᑐᓕᖅᑎᓪᓗᒋᑦ ᖃᕆᓴᐅᔭᒃᑯᑦ ᐅᒥᐊᕐᓂᒃ ᐊᐅᓚᑦᑎᔪᓐᓇᕐᓂᖅ ᐊᒻᒪᓗ ᖃᕆᓴᐅᔭᒃᑰᕈᓐᓇᖅᑎᓗᑎᒃ 

ᐱᔨᑦᑎᕋᐅᑎᕗᑦ ᑕᒪᐃᓐᓂ ᑲᓇᑕᒥ, ᒪᓕᒃᑐᑦ ᑐᑭᓯᓇᓱᖃᑎᒋᓚᐅᕐᓗᒋᑦ ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᒋᔭᕗᑦ 

ᐊᒻᒪᓗ ᑎᒍᒥᐊᖅᑎᑦ.  

• ᑕᐃᒪᓗ ᐊᑑᑎᖃᖅᑐᓂᒃ ᐱᔨᑦᑎᕋᐅᑎᓂᒃ ᓲᕐᓗ ᐃᑲᔫᑎᑦ ᐅᒥᐊᖅᑐᖅᑐᓄᑦ, ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ, 

ᐊᒻᒪᓗ ᑯᕕᔪᖃᖅᑎᓪᓗᒍ ᑭᐅᓯᓂᖅ ᐊᑑᑎᖃᑦᑎᐊᖏᓐᓇᕐᓗᑎᒃ ᐊᒻᒪᓗ ᒫᓐᓇᖑᖅᑎᓯᒪᑦᑎᐊᕐᓗᑎᒃ 

ᐱᐅᓯᑦᑎᐊᕙᐅᓛᑦ ᐊᑐᐃᓐᓇᐅᔪᑦ ᑕᒪᐃᓐᓄᑦ ᓯᓚᕐᔪᐊᒧᑦ.  

 

ᐊᑐᖅᑕᐅᓂᐊᖅᑐᑦ ᑕᐃᑯᖓᕋᓱᒃᓗᑕ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑲᔪᓯᔪᑦ ᐱᕚᓪᓕᖅᐸᓪᓕᐊᑎᐊᖅᖢᑎᒃ ᐊᖏᔪᒥᒃ ᑕᒪᐃᓐᓂᒃ ᓄᑖᖑᕆᐊᖅᑎᑕᐅᓪᓗᑎᒃ 

ᐅᒥᐊᕐᔪᐊᑦ ᐅᑯᐊᓗ ᐱᒋᐊᓚᐅᖅᑐᖅ 2005. ᐅᖓᑖᓂ 100 ᐅᒥᐊᕐᔪᐊᑦ ᒫᓐᓇ ᓂᐅᕕᐊᖑᔪᑦ ᐊᒻᒪᓗ ᓴᓇᔭᐅᔪᑦ, ᐊᒻᒪᓗ 

ᓄᑕᐅᖏᓐᓂᖅᓴᐃᑦ ᐲᖅᑕᐅᓪᓗᑎᒃ ᐊᑐᖅᑕᐅᔮᔪᓐᓃᖅᖢᑎᒃ. ᐅᓇ ᑐᓂᓯᓯᒪᔪᖅ ᐅᕙᑦᑎᓐᓂᒃ ᐱᕕᖃᕐᑎᑦᑎᓪᓗᓂ 

ᐱᐅᓯᕚᓪᓕᕐᓂᐊᕐᒪᑕ ᖃᓄᖅ ᐊᐅᓚᑦᑎᕙᖕᓂᕗᑦ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᓂᖅᐳᑦ ᓯᕗᓂᒃᓴᑦᑎᓐᓄᑦ.  

ᐅᒥᐊᕐᔪᐊᑦ ᓄᑖᖑᖅᑎᑕᐅᓂᖏᑦ 

ᑕᐃᑲᓂ ᐊᑖᓂ 2020 ᐊᒻᒪᓗ ᐱᒋᐊᓕᓵᖅᐸᑦ 2030, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑐᕈᓐᓃᕈᒫᖅᑕᖏᑦ ᑖᒃᑯᐊ 

ᓄᑕᐅᓐᖏᓂᖅᓴᐃᑦ ᐅᒥᐊᕐᔪᐊᑦ. ᑕᐃᑲᓂᑦᑕᐅᖅ, ᐱᓂᐊᖅᑐᒍᑦ ᓄᑖᓂᒃ ᐅᒥᐊᕐᔪᐊᓂ ᐊᒻᒪᓗ ᐊᑐᕐᓗᒋᑦ 

ᖃᐅᔨᓴᐅᖅᑕᐅᓗᑎᒃᓗ. ᐅᑯᐊ ᐊᑕᐅᑦᑎᒃᑯᑦ ᐊᓯᕈᕌᖓᑕ ᐱᔭᕐᓂᓐᖏᑦᑐᑰᓚᐅᑲᓲᖑᕗᒍᑦ, ᓲᕐᓗ 

ᐃᓕᓐᓂᐊᒃᑲᓐᓂᕆᐊᖃᖅᖢᑕ ᐃᖅᑲᓇᐃᔭᕐᑎᑦᑎᓂᒃ ᐃᖏᕐᕋᑎᑦᑎᓂᐊᕐᒪᑕ ᒫᓐᓇᓕᓴᐅᔪᓂᒃ ᐅᒥᐊᕐᔪᐊᓂᒃ. ᑭᓯᐊᓂ 

ᑐᓂᓯᓲᖑᖕᒥᔪᑦ ᐱᕕᖃᕐᑎᑦᑎᓪᓗᑎᒃ, ᓲᕐᓗ ᑕᐃᒫᒃ ᐊᔪᕈᓐᓃᖅᑎᑕᐅᒐᑦᑕ ᐊᒻᒪᓗ ᐱᔨᑦᑎᕋᕐᓗᑕ ᑖᒃᑯᓄᖓ 

ᓄᖃᑲᐅᑎᒋᖃᑦᑕᔮᓐᖏᑦᑐᓂ. ᐆᒃᑑᑎᒋᓪᓗᒍ, ᐊᑖᓂ 2030, ᐊᓂᖅᓯᓂᐊᖅᑐᒍᑦ ᐱᕕᖃᖅᑎᑕᐅᓗᑕ 

ᐋᕿᑦᑎᐊᕆᐊᒃᑲᓐᓂᕐᓗᒋᑦ ᐅᒥᐊᕐᔪᐊᑦ, ᐊᒻᒪᓗ ᑎᑭᐅᑎᓕᕈᓂ 2040 ᑕᑯᑎᑕᐅᓂᐊᖅᑐᒍᑦ ᓂᕈᐊᖅᓯᒪᔪᓐᓇᖅᑕᑦᑎᓐᓂᒃ 

ᐊᓯᒃᑲᓐᓂᐊᒍᑦᑕᐅᖅ ᐃᖏᕐᕋᓂᕆᓂᐊᖅᑕᖓᑦ ᐅᒥᐊᕐᔪᐊᑦ ᓄᑖᖑᕆᐊᕐᓗᑎᒃ. ᑕᒪᕐᒥᒃ ᐅᑯᐊ ᐱᕕᖃᕐᑎᑦᑎᔪᑦ ᑲᔪᓯᔪᒥᒃ 

ᑖᒃᑯᓄᖓ ᐊᑯᓂᐅᔪᒃᑯᑦ ᑐᕌᕆᔭᕗᑦ, ᐱᓗᐊᖅᑐᒥᒃ ᐸᐅᕿᓐᖏᑎᐊᕐᓂᖅ ᐊᒻᒪᓗ ᓯᓚᒧᑦ ᓱᕋᒃᓴᕋᐃᓐᖏᑦᑐᑦ ᐊᒻᒪᓗ 

ᓴᕿᑦᑎᓗᑕ ᑐᑭᓯᓇᓱᖃᑎᒌᒡᕕᒃᓴᖏᑦ ᑲᓇᑕᒥ ᐅᒥᐊᕐᔪᐊᑦ ᓯᑯᓯᐅᑎᑦ. ᐅᑯᐊᑦᑕᐅᖅ ᒪᓕᑦᑎᐊᕐᓂᐊᖅᑐᑦ ᑐᕌᕆᔭᑦᑎᓐᓄᑦ 

ᑎᑭᐅᑎᓂᐊᕐᓗᒋᑦ ᓄᓇᖅᑲᖅᑳᖅᓯᒪᔪᓂᒃ ᓇᖕᒥᓂᖁᑎᖃᖅᑐᓂᒃ ᑮᓇᐅᔭᓕᐅᕐᑎᑦᑎᓂᖅ ᑐᕌᖅᑕᕗᑦ.    

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓴᓇᖃᑎᖃᕐᓂᐊᖅᑐᑦ ᒐᕙᒪᑐᖃᒃᑯᓂᒃ ᐱᓕᕆᖃᑎᒋᔭᑦᑎᓐᓂᒃ ᐊᒻᒪᓗ 

ᐅᒥᐊᕐᔪᐊᓕᐅᖅᑎᑦ ᑲᒻᐸᓂᐅᔪᑦ ᐱᔭᕇᖅᓯᑦᑎᐊᕐᓗᑎᒃ ᐅᒥᐊᕐᔪᐊᑦᑎᓐᓂᒃ ᓄᑖᖑᕆᐊᖅᑎᓪᓗᒋᑦ. ᐃᓚᒋᓪᓗᒍ ᑕᒪᑐᒧᖓ 

ᓴᓇᔭᐅᓂᖓ, ᐊᐅᓚᑦᑎᓂᐊᖅᑐᒍᑦ ᐊᒥᓱᓂᒃ ᑳᓐᑐᕌᖕᓂᒃ ᐊᒻᒪᓗ ᓴᓇᔭᐅᔭᕆᐊᓕᖕᓄᑦ, ᐊᒻᒪᓗ ᐊᑦᑎᒃᓯᑎᑦᑎᓇᓱᒃᓗᑕ 

ᐊᑦᑕᕐᓇᖅᑐᑦ ᑭᖑᕙᖅᓯᒪᑎᓪᓗᒋᑦ ᑐᓂᓯᕕᖓᑦ ᐊᒻᒪᓗ ᐊᑭᖏᑦ ᐊᑭᑦᑐᕆᐊᓲᑦ. ᐃᖅᑲᓇᐃᔭᖅᑎᑭᒃᓴᕐᓂᖅ ᐊᒻᒪᓗ 

ᓂᐅᕕᐊᒃᓴᒃᓴᓕᕆᓂᕐᒥ ᐱᔾᔪᑕᐅᔪᑦ ᐅᑯᐊᑦᑕᐅᖅ ᐊᑦᑕᕐᓇᐃᓐᓇᐅᔭᕐᓂᐊᖅᑐᑦ ᐊᒃᑐᐃᔪᓐᓇᖅᑐᑦ ᐅᒥᐊᕐᔪᐊᑦᑎᓐᓂᒃ 

ᓄᑖᖑᖅᑎᑦᑕᕆᐊᒃᓴᖏᓐᓂᒃ. ᐅᑯᐊ ᐅᒥᐊᕐᔪᐊᑦ ᓄᑖᖑᕆᐊᖅᑕᐅᒋᐊᓕᑦ ᑕᐃᑲᓂᑦᑕᐅᖅ ᐊᑕᐅᑦᑎᒃᑯᑦ ᓯᒡᔭᓂ 

ᓇᑉᐸᖅᓯᒪᔪᑦ ᑭᓴᕐᕕᓪᓗ ᓄᑖᖑᕆᐊᖅᑕᐅᖕᒥᓗᑎᒃ ᑕᐃᒪᓗ ᓈᒻᒪᒃᑐᓂᒃ ᐊᑐᕈᓐᓇᕐᓂᐊᕋᑦᑕ ᓇᐸᔪᓂᒃ ᓄᑖᓄᑦ 

ᐅᒥᐊᕐᔪᐊᓄᑦ.      

ᑕᐃᒪᓗ ᐱᒋᐊᓕᖅᑎᓪᓗᑕ ᓄᑖᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ ᐊᖏᒡᓕᒋᐊᕐᓗᒋᑦ ᑕᕆᐅᕐᒥᒃ ᓴᐳᓐᓂᓂᖅ, ᐅᑯᐊ ᑲᓇᑕ 

ᓯᑯᓯᐅᑎᑦ ᐅᒥᐊᕐᔪᐊᑦ ᓵᑦᑎᓯᒪᔪᑦ ᐊᒃᓱᕈᓐᓇᖅᑐᓂᒃ ᐅᑯᓄᖓ: 

• ᖃᑭᔾᔪᑎᒃᓴᓕᐅᕐᓗᑎᒃ ᓴᒡᔭᒥ ᓇᑉᐸᕆᐊᓕᖕᓄᑦ ᑕᒪᐃᓐᓂ ᐊᕕᒃᑐᖅᓯᒪᔪᓂ 

• ᐊᒃᑕᖅᑕᐅᓗᑎᒃ ᓄᑕᐅᓐᖏᑦᑐᑦ ᐱᖁᑎᑦ, ᓲᕐᓗ ᐳᒃᑕᖁᑎᑦ 

• ᐴᖃᖅᑎᑦᑎᐊᕐᓗᒋᑦ ᐊᒻᒪᓗ ᐃᒋᑦᑎᐊᕐᓗᒋᑦ ᓱᕈᖅᓇᖅᑐᖃᖅᑐᑦ ᐱᖁᑎᑦ 

ᑕᒪᕐᒥᒃ ᐃᑲᔫᑎᑦ ᑕᐃᒪᖓᓂᑦ ᐊᒥᒐᓲᑦ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑲᔪᓯᓂᐊᖅᑐᑦ ᕿᓂᕐᓗᑎᕐ ᖃᓄᖅ 

ᐱᖁᑎᑦᑎᓂᒃ ᐊᑐᖅᑕᐅᔪᓐᓇᕐᒪᖔᑕ ᖃᓄᑐᐃᓐᓇᖅ ᐱᔾᔪᑎᖃᖅᑐᓄᑦ. ᐆᒃᑑᑎᒋᓪᓗᒍ, ᐅᒥᐊᕐᔪᐊᑦ ᓴᓇᓯᒪᓗᑎᒃ 

ᐱᔨᑦᑎᕋᕐᓂᖅᓴᐅᓂᐊᕐᒪᑕ ᐊᑕᐅᓯᐅᓐᖏᑦᑐᒥᒃ ᐱᓕᕆᑎᑦᑎᔾᔪᑎᓂᒃ, ᓲᕐᓗ ᖃᐅᔨᓴᖅᑎᒻᒪᕇᑦ, ᐊᕙᑎᑦᑎᓂ 

ᖃᓄᐃᑦᑐᖃᖅᑎᓪᓗᒍ, ᐊᒻᒪᓗ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ. ᑖᒃᑯᐊ ᐊᑕᔪᑦ ᖃᕆᓴᐅᔭᕐᓄᑦ ᖃᖓᑦᑕᖅᑎᑕᐅᓯᒪᔪᑎᒍᑦ, 

ᖁᓕᒥᒎᓕᑦ, ᐊᒻᒪᓗ ᖁᓕᒥᒎᓕᖑᐊᑦ ᐊᔾᔨᓕᐅᕈᑎᑦ ᐱᓕᕆᔪᓐᓇᕐᓂᖅᓴᐅᑎᑦᑎᖕᒪᑕ ᐊᑕᐅᓯᐅᓐᖏᑦᑐᒥᒃ ᐱᔭᒃᓴᒥᒃ, ᐊᒻᒪᓗ 

ᑕᒪᒃᑯᐊ ᑕᑯᓐᓇᕈᒪᔭᕗᑦ ᐊᑐᕐᓂᐊᕋᑦᑎᒍᑦ ᑕᐃᒪᐃᓂᖓᔪᑦ ᑖᒃᑯᐊ.  

ᐅᓪᓗᒥᓕᑕᑦ ᐊᒻᒪᓗ ᐱᑐᐃᓐᓇᕆᐊᖃᓕᖅᓯᒪᔾᔪᑎᒃᓴᑦ ᐱᖁᑎᑦ 

ᐊᒃᑐᓗᐊᖅᑕᐃᓕᑎᑦᑎᓗᓂ ᐊᒻᒪᓗ ᐃᑲᔫᑎᑦ ᐊᒃᑐᖅᓯᑎᓪᓗᒍ ᓯᓚᐅᑉ ᐅᖂᓯᕙᓪᓕᐊᓂᖓᑕ ᐊᓯᕈᕐᓂᖓᓄᑦ, ᐅᑯᐊ ᑲᓇᑕ 

ᓯᑯᓯᐅᑎᑦ ᐅᒥᐊᕐᔪᐊᑦ ᐃᓱᒪᒃᑲᓐᓂᖅᑐᑦ ᐊᔪᖏᔾᔪᑎᒋᔪᓐᓇᖅᑕᖏᓐᓂᒃ ᓯᕗᓂᒃᓴᑦᑎᓐᓂ ᐅᒥᐊᕐᔪᐊᑦ. ᖃᐅᔨᔪᒪᔪᒍᑦ ᑖᒃᑯᐊ 

ᑭᖑᕚᕆᓂᐊᖅᑕᑦᑎᓐᓄᑦ ᐅᒥᐊᕐᔪᐊᑦ ᐃᒪᓐᓇ ᐊᔪᖏᓪᓗᑎᒃ:  

• ᐊᓯᕈᖅᑕᕐᕕᖃᕈᓐᓇᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᒃᑲᓐᓂᕈᓐᓇᕐᓂᐊᕐᒪᑕ ᓄᑖᓂᒃ 

• ᓴᐳᒻᒥᓗᑎᒃ ᓇᔪᖅᑕᐅᔪᓂᒃ ᐊᒻᒪᓗ ᐆᒪᔪᓂᒃ 

• ᐊᑦᑎᒃᓯᓯᒪᑎᑦᑎᓗᑎᒃ ᐸᐅᕿᔪᓂᒃ ᐃᓵᕿᔪᓂᑦ 

• ᑐᓐᖓᓱᒃᑎᑦᑎᕗᒍᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᖅᑎᖃᕆᐊᒃᓴᖅ 

• ᐊᔪᕐᓇᕈᓐᓃᕐᓗᑕ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᒻᒪᓗ ᐱᐊᓚᔪᒥᒃ ᓄᒃᑕᕐᓗᒋᑦ ᐃᖏᕐᕋᔭᒃᑐᑦ ᑲᓇᑕᐅᑉ ᐃᒪᖏᓐᓂ 

 

ᑲᔪᓯᓂᐊᖅᑐᑦ ᖃᐅᔨᓇᓱᒃᓗᑕ ᖃᓄᖅ ᐱᐅᓛᖑᓂᐊᕐᒪᖔᑦ ᐊᖁᑎᒋᓂᐊᖅᑕᕗᑦ ᐸᐅᖃᕈᓐᓃᖅᐸᓪᓕᐊᑎᑦᑎᓂᒃᑯᑦ. 

ᑕᐃᒪᓗ ᐊᒥᓲᔪᑦ ᓄᑖᑦ ᓂᕈᐊᖅᓯᒪᔪᓐᓇᖅᑕᕗᑦ ᓄᓇᒥᒃ ᓱᕈᖅᓴᐃᓐᖏᑦᑐᑦ ᐊᐅᓚᐅᑎᑦ ᐊᒻᒪᓗ ᒑᓯᐅᓐᖏᑦᑐᒥᒃ 

ᐅᖅᓱᒃᓴᖃᕐᓂᖅ, ᐊᒻᒪᓗ ᐃᓚᖏᑦ ᐱᐅᓂᖅᓴᐅᔪᑦ ᐊᑐᑦᑎᐊᕐᓂᖅᓴᐅᔪᑦ ᐅᒥᐊᕐᔪᐊᑦ ᐊᔾᔨᒌᓐᖏᓪᖢᑎᒃ ᐅᒥᐊᕐᔪᐊᑦ. 

ᐃᓱᒪᓕᐅᕆᓚᐅᓐᖏᓂᑦᑎᓐᓂ ᐊᑐᓕᕆᐊᒃᓴᖅ ᐸᐅᖃᓐᖏᑦᑐᓂᒃ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᕿᓂᒃᑲᓐᓂᕆᐊᖃᖅᑐᑦ ᓂᕈᐊᖅᓯᒪᔪᓐᓇᖅᑕᒥᖕᓂᒃ ᑕᒪᒃᑯᐊᓗ ᐱᐅᓛᓄᑦ ᒫᓐᓇ ᐊᒻᒪᓗ ᓯᕗᓂᒃᓴᑦᑎᓐᓂ ᐅᒥᐊᕐᔪᐊᓄᑦ. 

ᑲᔪᓯᑦᑎᐊᕋᔭᖅᑐᖅ ᒪᓕᒃᓗᓂ ᐊᑑᑎᖃᖅᐸᑕ ᑐᓂᓯᓯᒪᖃᑦᑕᖅᑐᑦ ᐱᔪᓐᓇᕐᓂᐊᕐᓗᑕ ᐅᖅᓱᐊᓘᓐᖏᑦᑐᒥᒃ ᐅᖅᓱᐊᓗᒃᓴᓂᒃ 

ᐊᒻᒪᓗ ᓴᓇᕐᕈᑎᖃᕐᓗᑕ ᖃᓄᖅ ᐅᖅᓴᒃᓴᕈᓐᓇᕐᒪᖔᑕ ᒥᑭᓐᓂᖅᓴᓄᑦ ᐅᒥᐊᕐᓄᑦ ᐊᒻᒪᓗ ᐊᑦᑎᒃᓯᓯᒪᓗᓂ ᐊᑐᖅᑐᑦ 

ᐸᐅᕿᓲᓂᒃ ᐅᖅᓱᒃᓴᓂᒃ.    

ᖃᕆᓴᐅᔭᐃᓐᓇᒨᕐᓕᕐᓗᑎᒃ ᐅᒥᐊᖅᓲᑎᑦ ᑐᓴᒐᒃᓴᖅ ᐃᑲᔫᑎᓂᐊᖅᑐᑦ ᐱᐅᓯᕚᓪᓕᕐᓗᑎᒃ ᑕᐅᖅᓰᓂᖅ ᐊᒻᒪᓗ ᐅᒡᔭᖅᑐᕐᓂᖅ. 

ᐊᑦᑕᕐᓇᓐᖏᓐᓂᖅᓴᐅᓂᐊᖅᑐᑦ, ᐱᕋᔭᒃᑕᐅᔭᓐᖏᓐᓂᖅᓴᐅᓗᑎᒃ, ᐊᒻᒪᓗ ᐃᑲᔪᖅᑐᑦ ᐊᑦᑎᒃᓯᓯᒪᓪᓗᑎᒃ ᖃᓄᐃᓕᐅᔪᑦ 

ᐃᒫᓂ.  ᐅᓇ ᐊᖏᔪᖅ ᐃᒪᖓ ᐸᐅᕿᔪᓐᓃᕐᑎᑦᑎᓂᕐᒧᑦ ᐊᒻᒪᓗ ᐅᓪᓗᒥ ᐊᑐᖅᑕᐅᕙᓕᖅᑐᓄᑦ ᐸᕐᓇᐅᑎᑦ.   

ᐊᑖᓂ 2020, ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᓕᐅᕆᔪᓐᓇᕐᓂᐊᖅᑐᑦ ᖃᓄᖅ ᐱᐅᓛᖑᖕᒪᖔᑦ ᐊᑐᕐᓗᒍ 

ᐸᐅᕿᔪᓐᓃᖅᑎᑦᑎᓂᖅ. ᒫᓐᓇᐅᔪᖅ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᓴᓇᖃᑎᖃᕐᓂᐊᖅᑐᑦ ᐱᓕᕆᖃᑎᒋᔭᑦᑎᓐᓂᒃ 

ᐊᒻᒪᓗ ᑮᓇᐅᔭᓕᐅᕈᑎᖃᖅᑐᓂᒃ ᐅᒥᐊᕐᔪᐊᑦ ᐅᓯᑲᖅᑕᖅᑐᑦ ᑖᒃᑯᓄᖓ ᐱᔾᔪᑕᐅᔪᓄᑦ. ᑕᑯᓐᓇᕐᓂᐊᖅᑐᒍᑦ ᐊᓯᖏᓐᓂᒃ 

ᓯᑯᓯᐅᑎᑦ ᐅᒥᐊᕐᔪᐊᑦ, ᐅᓇᑕᖅᑐᒃᓴᐃᑦ, ᐊᒻᒪᓗ ᓂᐅᕕᐊᒃᓴᓕᕆᔪᑦ ᐅᒥᐊᑦ ᑕᒪᐃᓐᓂ ᓯᓚᕐᔪᐊᓕᒫᒥ ᐱᐅᓛᓄᑦ ᓄᑖᓄᑦ 

ᐱᐅᓯᕆᔭᐅᔪᓐᓇᖅᑐᓄᑦ.  

ᐱᓕᕆᐊᕆᓗᒋᑦ   

ᑕᐃᒪᓗ ᐊᒥᓲᕗᑦ ᖃᓄᑐᐃᓐᓇᖅ ᐱᔭᕇᖅᑕᐅᑦᑎᐊᕈᓐᓇᖅᑐᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑯᓂᔪᒃᑯᑦ ᑐᕌᖅᑕᖏᑦ 

ᐱᖁᑎᓄᑦ. ᐅᓇ ᐃᓚᖃᖅᑐᖅ ᐱᓂᕆᐊᒃᑕᒥᒃ ᓲᕐᓗ ᐅᑯᐊ: 

• ᑲᔪᓯᔪᒥᒃ ᓄᑖᕈᖅᑎᑕᐅᖃᑦᑕᕐᓗᑎᒃ ᐅᒥᐊᕐᔪᐊᕗᑦ, ᓯᒡᔭᒥ ᓇᑉᐸᐃᓗᑎᒃ, ᐊᒻᒪᓗ ᐊᓯᖏᑦ ᓴᓇᕐᕈᑎᑦ 

• ᓴᓇᖃᑎᒋᓗᒋᑦ ᒐᕙᒪᑐᖃᒃᑯᑦ ᐱᓕᕆᖃᑎᒋᔭᕗᑦ ᐊᒻᒪᓗ ᐅᒥᐊᕐᔪᐊᓕᐅᖅᑎᑦ ᓴᓇᓗᑎᒃ ᐅᒥᐊᕐᔪᐊᓂ ᐊᑖᒍᑦ 

ᑲᓇᑕᒥ ᐅᒥᐊᕐᔪᐊᓂᑦ ᓴᓇᓂᕐᒧᑦ ᐸᕐᓇᐅᑎᖏᑦᑎᒍᑦ.  

• ᐊᑦᑎᒃᓯᑎᓯᒪᓗᒋᑦ ᐊᑦᑕᕐᓇᖅᑐᑦ ᑭᖑᕙᖅᑎᑦᑎᓂᖅ ᑐᓂᓯᔭᕆᐊᒃᓴᖅ ᓄᑖᓂᒃ ᐅᒥᐊᕐᔪᐊᓂᒃ 

• ᓴᓇᖃᑎᒋᓗᒋᑦ ᒐᕙᒪᒃᑯᒃ ᐃᖅᑲᓇᐃᔭᖅᑎᖏᑦ ᐊᒻᒪᓗ ᓇᖕᒥᓂᖃᖅᑐᓕᕆᔨᑦ ᑲᓇᑕ ᐲᔭᐃᓗᑎᒃ ᑐᓗᖅᑕᐅᑎᓂᒃ 

ᓂᐅᕕᕋᓱᒃᓗᓂ ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᓄᓇᖅᑲᖅᑳᖅᓯᒪᔪᑦ ᐱᔅᓂᔅᓂᑦ 

• ᓯᕗᓪᓕᐅᑎᓗᒋᑦ ᓂᐅᕕᕐᓗᑕ ᐊᓪᓚᓂᑦ, ᐃᓄᖕᓂᑦ, ᐊᒻᒪᓗ ᐊᓪᓚᐃᖓᔪᓂᑦ ᓇᖕᒥᓂᖁᑎᖃᖅᑐᓂᑦ 

• ᓴᓇᖃᑎᒋᓗᒋᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐱᕙᓪᓕᐊᑎᑦᑎᓂᕐᒧᑦ ᓯᓚᐅᑉ 

ᐅᖂᓯᕙᓪᓕᐊᓄᖓᑦ ᓱᕋᒃᑕᐅᔮᓐᖏᑦᑐᓂᒃ ᓇᑉᐸᕆᐊᖃᖅᑐᓂᒃ ᐸᕐᓇᐅᑎ ᐅᑯᐊᓗ ᒪᓕᑦᑎᐊᕐᒥᓗᑎᒃ ᓯᓚᒥᒃ 

ᓱᕈᖅᓴᐃᓐᖏᑦᑐᓂᒃ ᒐᕙᒪᖃᕈᓯᖅ ᐸᕐᓇᐅᑎᖓᑦ 

• ᓴᕿᑦᑎᓗᑎᒃ ᐊᖁᑎᒃᓴᖏᑦ ᐸᐅᕿᓐᖏᑦᑐᓂᒃ ᐅᑯᐊᓗ ᐃᓚᒋᔭᐅᔪᑦ ᑕᒪᕐᒥᒃ ᐅᒥᐊᖅᐳᑦ ᐊᒻᒪᓗ ᓯᒡᔭᒥ 

ᓇᑉᐸᕆᐊᓕᑦ 

• ᓴᓇᖃᑎᒋᓗᒋᑦ ᓄᑖᕈᖅᑎᑉᐸᓪᓕᐊᓗᒋᑦ ᓴᓇᕐᕈᑎᕗᑦ ᐊᒻᒪᓗ ᐱᓕᕆᔾᔪᑎᕗᑦ ᓴᕿᑦᑎᓯᒪᓂᐊᕋᑦᑕ 

ᑐᑭᓯᓇᓱᖃᑎᒌᑦᑎᐊᖃᑦᑕᕐᓂᖅᓴᐅᓗᑕᐅᓪᓗᒥᓕᓴᖑᖅᑎᓪᓗᒋᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᓪᓗ 

• ᓇᓗᓇᐃᖅᓯᓗᑕ ᖃᓄᖅ ᑲᑎᖓᑦᑎᐊᒃᑲᓐᓂᕈᓐᓇᕐᒪᖔᑕ, ᐊᒻᒪᓗ ᓴᓇᖃᑎᒋᑦᑎᐊᕐᓂᖅᓴᐅᓗᑎᒃ ᒐᕙᒪᑐᑲᒃᑯᑦ 

ᐱᓕᕆᖃᑎᒋᔭᕗᑦ - ᓲᕐᓗ ᑲᓇᑕᒥ ᐅᓇᑕᖅᑐᒃᓴᐃᑦ, ᐳᓖᓯᒃᑯᑦ, ᐊᒻᒪᓗ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᑲᓇᑕ - 

ᐊᒻᒪᓗ ᔪᓇᐃᑎᑦ ᓯᑕᐃᑦᔅ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑐᖃᑎᒋᔭᕗᑦ ᐃᒪᕐᒥᒃ.  

 

  

ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖁᑎᖏᑦ 

• ᐱᑕᖃᖅᐸ ᓱᓇᑐᐃᓐᓇᒥᒃ ᐱᐅᓂᖅᓴᐅᔪᑦ ᓴᓇᕐᕈᑎᒋᔪᓐᓇᖅᑕᐃᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᓱᖏᐅᑎᓗᒋᓪᓗ ᐊᒻᒪᓗ ᐊᑐᓕᖅᑎᑕᐅᓗᑎᒃ ᖃᕆᓴᐅᔭᓕᕆᔾᔪᑎᑦᑎᒍᑦ ᐅᒥᐊᕐᔪᐊᓕᕆᓂᕐᒥ 

ᐱᔨᑦᑎᕋᐅᑎᖏᓐᓄᒃ, ᐃᓚᒋᔭᐅᓗᓂ ᖃᕆᓴᐅᔭᒃᑯᑦ ᐊᑕᔪᑦ ᐅᒥᐊᕐᔪᐊᑦ ᓈᓚᐅᑎᖏᑦ ᖁᖁᐊᕈᑎᖏᓪᓗ? 

 

• ᐊᖁᑎᒋᔪᓐᓇᕋᔭᖅᑕᖏᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐸᐅᕿᓐᖏᑦᑎᐊᖅᑐᓂᒃ ᑐᕌᖅᑕᒥᖕᓄᑦ 

ᓇᓗᓇᐃᑦᑎᐊᖅᓯᒪᕗᑦ ᐱᖁᑎᓂ. ᐅᑯᐊ ᖄᖓᒍᑦ ᐱᓕᕆᐊᒃᓴᐃᑦ ᐅᕝᕙᓘᓐᓃᑦ ᐃᓱᒪᒋᔭᕆᐊᓕᑦ 

ᐃᑲᔫᑎᒐᔭᖅᐸᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑦᑎᒃᓯᓯᒪᓗᑎᒃ ᐸᐅᕿᔪᓂᒃ ᐃᓵᕿᔪᓂᒃ? 

 

• ᐅᑯᐊ ᐱᖁᑎᑦ ᑎᑎᕋᖅᓯᒪᔪᑦ ᐱᓕᕆᐊᒃᓴᑦ ᐅᑯᐊᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᓕᕆᓂᐊᖅᑕᖏᑦ 

ᑎᑭᐅᑎᓇᓱᒃᓗᑎᒃ ᐊᑯᓂᐅᔪᒃᑯᑦ ᑐᕌᖅᑕᒥᖕᓄᑦ. ᐱᑕᖃᖅᐸ ᐊᓯᖏᓐᓂᒃ ᐱᓕᕆᐊᒃᓴᓂᒃ 

ᐃᓱᒪᒋᔭᕆᐊᖃᖅᑕᑎᓐᓂᒃ? 

ᑐᑭᒧᐊᒍᑎᑦ – ᖃᓄᖅ ᑲᔪᓰᓐᓇᖅᐸ ᑐᓂᓯᔪᓐᓇᕐᓂᖅᐳᑦ 

ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᔨᑦᑎᕋᖅᑐᑦ ᑲᓇᑕᒥᐅᓄᑦ ᐅᖓᑖᓂᑦ 60 ᐊᕐᕌᒍᓂ. ᓴᕿᑕᐅᓚᐅᖅᓯᒪᔪᑦ 1962, 

ᐅᑯᐊ ᐊᐅᓚᑦᑎᓕᑦ ᐊᐅᓚᑦᑎᔪᑦ ᑲᓇᑕᐅᑉ ᓄᓇᓕᖁᑎᒥᖕᓄᑦ ᐅᒥᐊᕐᔪᐊᑐᐊᖏᑦ - ᐃᓇᒋᔭᐅᓐᖏᑦᑐᖅ 

ᐅᓇᑕᖅᑐᒃᓴᓂᑦ ᐊᒻᒪᓗ ᐃᖅᑲᓇᐃᔭᖅᑎᑦ ᖁᑭᐅᓯᔭᓐᖏᑦᑐᑦ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᓚᒋᔭᐅᔪᑦ 

ᐃᖏᕐᕋᔪᓕᕆᔨᒃᑯᑦ ᑲᓇᑕ ᑭᓯᐊᓂ 199ᑦ-ᒥ ᐃᓚᒋᔭᐅᔪᓐᓃᓚᐅᖅᑐᑦ, ᑕᐃᑲᓂ ᓅᓚᐅᖅᑐᑦ ᐊᑖᒍᑦ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ. ᑕᐃᑲᓂ 2005, ᐊᐅᓚᑦᓯᔨᑦ ᐊᑦᑎᖅᑕᐅᓚᐅᖅᑐᑦ ᐊᐅᓚᑦᓯᔨᑦ ᑎᒥᖁᑎᖏᑦ, ᑕᐃᒪᓗ 

ᖃᓄᐃᓕᐅᒃᑲᓐᓂᕈᓐᓇᕐᓂᐊᕐᒪᑕ ᑐᓂᓯᓯᒪᓗᑎᒃ ᑎᓕᔭᐅᓯᒪᔾᔪᑎᒥᖕᓂᑦ. 

ᐃᓚᒋᔭᐅᕗᒍᑦ ᒐᕙᒪᑐᖃᒃᑯᓄᑦ ᐃᖅᑲᓇᐃᔭᖅᑎᓂ ᐊᒻᒪᓗ ᑐᑭᒧᐊᒃᑎᑕᐅᔪᒍᑦ ᒪᓕᒐᖅᑎᒍᑦ ᐊᒻᒪᓗ ᐊᑐᐊᒐᖅᑎᒍᑦ. ᐅᓇ 

ᐃᓚᖃᖅᑐᖅ ᔫᓂᐊᓐ ᑭᒡᒐᖅᑐᖅᑐᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖏᓐᓂ. ᐊᒥᓱᑦ ᖃᓄᐃᓕᖓᓂᖏᑦ 

ᐊᐅᓚᑦᓯᔨᑦ ᐊᒃᑐᖅᑕᐅᔪᑦ ᐊᑐᐊᒐᕐᓂᑦ ᑖᒃᑯᓇᖓᑦ ᑮᓇᐅᔭᓕᕆᔨᕐᔪᐊᑦ ᑲᓇᑕ ᐸᐸᑦᓯᔨᖏᓐᓂᑦ, ᐅᑯᐊᓗ ᒐᕙᒪᒃᑯᑦ 

ᐊᐅᓚᑦᑎᔨᖏᑦ ᑲᑎᒪᔨᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᔨᐅᔪᑦ.  

ᐃᒻᒥᒍᑦ ᐋᕿᒃᓱᖅᓯᒪᔪᑦ ᐊᒻᒪᓗ ᐱᓕᕆᔾᔪᓯᖏᑦ ᐃᓗᐊᓂ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᕈᖅᑐᑦ ᐊᑯᓂᐅᔪᒃᑯᑦ ᐊᒻᒪᓗ 

ᑲᔪᓯᓂᐊᖅᑐᑦ ᐊᓯᕈᖅᐸᓪᓕᐊᓗᑎᒃ. ᐃᓚᒋᓪᓗᒋᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, ᐅᑯᐊ ᑲᓇᑕ ᓯᑯᓯᐅᑎᑦ 

ᐅᒥᐊᕐᔪᐊᑦ ᐃᑲᔪᖅᑐᑦ ᐊᐅᓚᑦᓯᕕᖏᑦᑎᒍᑦ ᐱᓕᕆᑎᑦᑎᔾᔪᑕᐅᔪᓂᒃ ᐊᒻᒪᓗ ᐱᔨᑦᑎᕋᐅᑎᖏᓐᓂᒃ. ᓴᓇᖃᑎᒌᑦᑎᐊᖅᑐᒍᑦ 

ᖃᓂᒌᒃᑐᒥᒃ ᐊᓯᖏᓪᓗ ᒐᕙᒪᑐᖃᒃᑯᑦ ᐊᒻᒪᓗ ᐃᓚᐅᔪᑦ ᐊᒥᓱᑦ ᑲᑎᒪᔨᕋᓛᑦ, ᓴᓇᖃᑎᒋᔭᕗᑦ ᑲᑎᒪᔨᑦ ᐊᒻᒪᓗ 

ᖃᐅᔨᓴᖁᑕᐅᔪᑦ ᐱᓕᕆᑎᑕᐅᔪᑦ ᐱᕚᓪᓕᑦᑎᐊᕐᓂᐊᕐᒪᑕ ᐸᕐᓇᐃᓂᖅ ᐊᒻᒪᓗ ᐊᑐᐊᒐᒃᓴᑦ ᓴᓇᔭᕗᑦ. ᓴᓇᖃᑎᖃᖅᑐᒍᑦ 

ᓴᖕᖏᔫᔪᒥᒃ ᐋᕿᒃᐸᓪᓕᐊᑎᐊᖅᑐᖅ ᓄᓇᖅᑲᖅᑳᖅᓯᒪᔪᓪᓗ ᐊᒻᒪᓗ ᐊᖏᖅᓯᒪᑦᑎᐊᖅᑐᑦ ᐱᓕᕆᐊᒃᓴᓄᑦ ᐊᐅᓚᑦᑎᕕᑦᑕ 

ᓴᐃᒪᖃᑎᒌᖕᓂᕐᒧᑦ ᐋᕿᒃᓯᒪᔾᔪᑎᒃᓴᖏᓐᓂᒃ ᐸᕐᓇᐅᑎᑦᑎᒍᑦ. ᐃᓚᒋᔭᐅᕗᒍᑦᑕᐅᖅ ᐊᒥᓱᓂ ᓯᓚᕐᔪᐊᒥ ᐊᐅᓚᑦᓯᔨᑦ 

ᐅᖓᓯᒃᑐᒥᑦ ᑲᓇᑕᐅᑉ ᓯᓚᕐᔪᐊᑎᒍᑦ ᓯᕗᓪᓕᐅᑎᒋᐊᖃᖅᑕᖏᓐᓄᑦ.  

ᐊᑯᓂᐅᔪᒃᑯᑦ ᑐᕌᕆᔭᕗᑦ 

ᐱᐅᓯᕚᓪᓕᖅᑎᓪᓗᒍ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑐᑭᒧᐊᒃᑎᑦᑎᔾᔪᑎᖓᑕ ᐋᕿᒃᓱᖅᓯᒪᓂᖓ ᐊᒻᒪᓗ ᐃᑲᔫᑎᑦ 

ᑎᓕᔭᐅᓯᒪᔾᔪᑎᑦᑎᓄᑦ, ᕿᓂᖅᑐᒍᑦ ᐱᒋᐊᕈᑎᒃᓴᓂᑦ ᐃᒪᓐᓇᐅᓂᐊᕋᑦᑕ:    

• ᒫᓐᓇᕈᖅᓯᒪᑦᑎᐊᕐᓗᑎᒃ ᒪᓕᒐᐃᑦ ᐊᒻᒪᓗ ᐱᖁᔭᕋᓛᑦ ᑖᒃᑯᐊᓗ ᐊᒃᑐᐃᔪᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ, 

ᐱᔭᕆᐊᑭᓪᓗᑎᒃ ᐊᒻᒪᓗ ᐃᑲᔫᑎᑦ ᐱᔨᑦᑎᕋᐅᑎᑦ ᑐᓂᔭᐅᓂᐊᕐᒪᑕ ᐱᐅᓂᖅᐹᖑᓗᑎᒃ. ᐅᓇ ᐃᓚᖃᖅᑐᖅ 

ᒪᓕᑦᑎᐊᕐᓗᑎᒃ ᔪᓇᐃᑎᑦ ᓇᐃᓴᓐᒡ ᐱᔪᓐᓇᐅᑎᖃᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᓱᓕᓂᕋᐅᑎᖓ. 

• ᐱᐅᓯᕚᓪᓕᕐᓗᒋᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᓴᕿᔮᑦᑎᐊᕈᓐᓇᕐᓂᖏᑦ ᐊᒻᒪᓗ ᓵᑕᒃᓴᐅᔪᓐᓇᕐᓂᖏᑦ 

ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓂ ᐊᒻᒪᓗ ᑲᓇᑕᒥᐅᑦ ᑕᒪᐅᓐᓇ ᒪᑐᐃᖓᑦᑎᐊᖅᑐᒥᒃ ᑐᓴᐅᒪᖃᑎᒌᑦᑎᐊᕐᓗᑕ  

• ᑲᔪᓯᓂᐊᖅᑐᖅ ᐃᓚᓕᐅᑎᓗᓂ ᑐᓐᖓᔾᔪᑎᑦ ᓴᐃᒪᖃᑎᒌᖕᓂᕐᒧᑦ ᓲᕐᓗ ᐊᐅᓚᑦᑎᕕᖓ ᐃᖅᑲᖅᑐᐃᔪᓕᕆᔨᒃᑯᑦ 

ᑐᓐᖓᕕᖓ ᐃᒃᐱᒋᑦᑎᐊᕐᓗᒋᑦ ᑲᓇᑕᐅᑉ ᒐᕙᒪᒃᑯᑦ ᐃᓚᒌᒍᓯᖏᑦ ᓄᓇᖅᑲᖅᑳᓯᒪᔪᓪᓗ, ᐊᒻᒪᓗ ᔪᓇᐃᑎᑦ ᓇᐃᓴᓐᔅ 

ᓱᓕᓂᕋᐅᑎᖓ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ ᐱᖁᔭᕐᔪᐊᖅ, ᑕᒪᑐᒧᖓ ᑐᑭᒧᐊᒃᑎᑦᑎᔾᔪᑎᒋᔭᑦᑎᓐᓄᑦ, 

ᐃᓚᒋᔭᐅᓗᑎᒃ ᐃᓕᓴᖅᓯᓂᖅ ᐱᔪᓐᓇᐅᑎᖃᕐᕕᐅᔪᓂᒃ ᐊᒻᒪᓗ ᐱᔪᓐᓇᐅᑎᖃᕐᕕᐅᓐᖏᑦᑐᑦ ᐊᑐᕆᐊᖃᖅᑕᑦ.   

• ᒪᓕᑦᑎᐊᖅᑎᓪᓗᒋᑦ ᐅᕙᑦᑎᒍᑦ ᐋᕿᒃᓯᒪᔪᑦ ᐊᒻᒪᓗ ᐱᓕᕆᔾᔪᓯᖅᐳᑦ ᑎᓕᔭᐅᓯᒪᔾᔪᑎᑦᑎᓄᑦ ᐊᒻᒪᓗ 

ᐱᓕᕆᑎᑦᑎᔾᔪᑎᑦᑎᒍᑦ ᐊᒻᒪᓗ ᐱᔨᑦᑎᕋᐅᑎᑦᑎᒍᑦ.  

• ᓄᐊᑦᑎᑦᑎᕐᓂᖅᓴᐅᓗᑕ ᖃᐅᔨᓴᕈᑎᑖᕐᓂᒃ ᐃᑲᔫᑎᒃᓴᓄᑦ ᓯᕗᓂᒃᓴᑦᑎᓐᓂ ᐱᓕᕆᐊᖑᓂᐊᖅᑐᓄᑦ, ᑕᒪᒃᑯᐊᓗ 

ᑐᓴᒐᒃᓴᐃᑦ ᐱᒻᒪᕆᐅᔪᓂᒃ ᐱᔾᔪᑎᖃᖅᑐᑦ ᒪᑯᐊ ᓲᕐᓗ: 

o ᓯᓚᐅᑉ ᐅᖂᓯᕙᓪᓕᐊᓂᖓ ᐱᓪᓗᒍ ᐊᓐᓇᒍᓐᓇᕐᓂᖅ 

https://justice.gc.ca/eng/csj-sjc/principles-principes.html

o ᓴᐃᒪᖃᑎᒌᖕᓂᕐᒧᑦ 

o ᐅᓪᓗᒥ ᐊᑐᖅᑕᐅᓲᖑᓕᖅᑐᓄᑦ 

o ᐃᓱᒪᒃᓴᖅᓯᐅᕈᑎᒃᓴᓄᑦ 

ᐊᑐᖅᑕᐅᓂᐊᖅᑐᑦ ᑕᐃᑯᖓᕋᓱᒃᓗᑕ 

ᐊᑑᑎᖃᖅᑐᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᑐᑭᒧᐊᒃᑎᑦᑎᔾᔪᑎᒃᓴᖏᑦ ᑕᐃᒪᓗ ᓇᓕᖃᕇᑦᑎᐊᖅᑏᓐᓇᕐᓗᒋᑦ ᐊᕙᑖᓂᑦ 

ᖃᓄᖅ ᑎᒥᑦᑎᒍᑦ ᐱᓕᕆᔪᓐᓇᕐᓂᕗᑦ - ᖁᔭᓐᓇᒦᒃ ᐅᒥᐊᕐᔪᐊᕗᑦ, ᓯᒡᔭᒥ ᓇᑉᐸᖅᑕᐅᓯᒪᔪᑦ, ᐊᒻᒪᓗ ᐃᖅᑲᓇᐃᔭᖅᑎᕗᑦ - 

ᐊᒻᒪᓗ ᒪᓕᒐᖅᑎᒍᑦ ᑕᐃᒪᓐᓇ ᐱᔪᓐᓇᕐᓂᖃᖅᐳᒍᑦ. ᓇᓕᖃᕇᑦᑎᐊᖏᓐᓇᖅᑎᓪᓗᒋᑦ ᐋᕿᒃᓯᒪᒋᐊᓕᑦ 

ᓄᖃᐅᑎᑦᑕᐃᓕᓗᒋᑦ ᐅᕙᑦᑎᒍᑦ. ᑕᐃᒪᓗ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ ᐊᓯᕈᕌᖓᑕ, ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐃᑲᔫᑎᕙᓪᓕᐊᑎᐊᖏᓐᓇᖅᑐᑦ ᐊᑐᖅᓯᒪᔭᒥᒃᑎᒍᑦ, ᖃᐅᔨᒪᔨᒻᒪᕆᐅᓂᕐᒥᒍᑦ, ᐊᒻᒪᓗ ᑕᐅᑦᑐᕐᒥᒍᑦ. ᐅᑯᐊ ᐊᐅᓚᑦᓯᔨᑦ 

ᑲᔪᓯᓂᐊᖅᑐᑦ ᑐᓴᕐᑎᑦᑎᖃᑦᑕᕐᓗᑎᒃ ᐱᔨᑦᕋᐅᑎᒥᖕᓂᒃ ᐊᒻᒪᓗ ᐊᐅᓚᑦᑎᔾᔪᑎᒋᔭᒥᖕᓂᒃ ᒪᓕᑦᑎᐊᕐᓂᖏᓐᓂᒃ 

ᐊᓯᕈᖅᐸᓪᓕᐊᔪᓄᑦ ᐊᑐᐊᒐᕐᓄᑦ ᓯᕗᓪᓕᐅᑎᔭᕆᐊᖃᖅᑐᓄᑦ.    

ᑲᓇᑕ ᒪᓕᒃᑐᖅ ᒪᓕᒐᕐᓂᒃ ᐋᕿᒃᑕᐅᓯᒪᔪᓂᑦ ᓯᓚᕐᔪᐊᒥ ᐃᒫᓄᑦ ᐊᐅᓚᑦᓯᔨᓂᑦ ᐊᒻᒪᓗ ᓯᓚᕐᔪᐊᒥ ᑲᑐᔾᔨᖃᑎᒌᑦ ᑕᕆᐅᕐᒥ 

ᐃᑲᔫᑎᑦ ᐅᒥᐊᖅᑐᖅᑐᓄᑦ ᐊᒻᒪᓗ ᐃᑯᒪᖃᖅᑐᑦ ᑕᒻᒪᕇᒃᑯᑎᑦ ᐱᔪᓐᓇᐅᑎᖃᖅᑐᑦ. ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ 

ᐃᓚᒋᔭᐅᔪᑦ ᑖᒃᑯᓄᖓ ᐊᒥᓱᓄᑦ ᓯᓚᕐᔪᐊᒥ ᐊᖏᕈᑎᓄᑦ, ᖃᓄᐃᓕᐅᕈᑕᐅᓂᐊᖅᑐᓄᑦ, ᐊᒻᒪᓗ ᐱᓕᕆᖃᑕᐅᔪᑦ. 

ᐊᕙᑖᓂᑦ ᐅᑯᐊ ᐃᓚᒋᔭᐅᔪᑦ:  

• ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᓄᑦ 

• ᔪᓇᐃᑎᑦ ᓇᐃᓴᓐᔅ ᐊᖏᕈᑎᑦ ᒪᓕᒐᕐᓄᑦ ᑕᕆᐅᕐᒧᑦ 

• ᓯᓚᕐᔪᐊᒥ ᐊᑐᖅᑕᐅᓕᕈᓐᓇᖅᑐᑦ ᐱᑐᐃᓐᓇᕆᐊᖃᓕᖅᓯᒪᒋᐊᖃᕐᓂᕐᒧᑦ, ᑭᐅᓯᓂᕐᒧᑦ ᐊᒻᒪᓗ ᐃᑲᔪᖅᑎᒌᖕᓂᖅ 

ᓱᕈᖅᓴᐃᔪᑦ ᓯᓚᑦᑎᓐᓂᒃ ᐱᓪᓗᒋᑦ 

• ᐊᒥᓱᑦ ᐊᖏᕈᑎᑦ ᐊᒻᒪᓗ ᐊᖏᖃᑎᒌᒍᑕᐅᓯᒪᔪᑦ ᐃᖃᓗᒐᓱᒃᑐᓄᑦ ᓴᐳᓐᓂᐊᕈᑎᑦ 

 

ᐊᒥᓱᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ, ᐅᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑲᔪᓯᓂᐊᖅᑐᑦ ᐊᑐᓕᖅᑎᑦᑎᕙᓪᓕᐊᓗᑎᒃ 

ᑖᒃᑯᓄᖓ ᐊᖏᕈᑎᓄᑦ ᑕᒪᕐᒥᒃ ᐱᓕᕆᑎᑦᑎᔾᔪᑎᒋᔭᒥᖕᓄᑦ ᐊᒻᒪᓗ ᐱᔨᑦᑎᕋᐅᑎᒥᖕᓄᑦ.    

ᐱᓕᕆᐊᕆᓗᒋᑦ  

ᑕᐃᒪᓗ ᐊᒥᓲᔪᑦ ᐱᔭᕇᑦᑎᐊᕆᐊᖃᖅᑕᕗᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᑯᓂᐅᔪᒃᑯᑦ ᑐᕌᖅᑕᖏᑦ ᑐᑭᒧᐊᒃᑎᑦᑎᓂᕐᒧᑦ. 

ᐅᓇ ᐃᓚᖃᖅᑐᖅ ᐊᑑᑎᖃᖅᑐᓂᒃ ᐱᓕᕆᔭᕆᐊᖃᖅᑐᓂᒃ ᓲᕐᓗ ᐅᑯᓂᖓ: 

• ᓴᓇᖃᑎᒋᓗᒋᑦ ᒐᕙᒪᑐᖃᒃᑯᓂ ᐱᓕᕆᖃᑎᒋᔭᕗᑦ ᑕᐃᒪᓗ ᑕᒪᕐᒥᒃ ᒪᓕᒐᐃᑦ ᐊᒻᒪᓗ ᐱᖁᔭᕋᓛᑦ 

ᐊᑑᑎᖃᕐᓂᐊᕐᒪᑕ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᒫᓐᓇᒨᓕᖅᓯᒪᑦᑎᐊᕐᓗᑎᒃ ᐱᓕᕆᐊᖏᑦ ᐃᖅᐸᖅᓯᒪᔪᓂᒃ 

ᐱᔪᓐᓇᐅᑎᖃᕐᓂᕐᒧᑦ ᐊᒻᒪᓗ ᐱᓕᕆᔪᓐᓇᖅᑕᓄᑦ.  

• ᓇᓗᓇᐃᕐᓗᒋᑦ ᐊᒻᒪᓗ ᐅᖃᐅᓯᕆᓗᒋᑦ ᓇᓕᐊᑐᐃᓐᓇᖅ ᐃᖅᐸᖅᓯᒪᔪᑦ ᒪᓕᒐᖅᑎᒍᑦ ᐊᔪᖏᔾᔪᑕᐅᔪᓐᓇᖅᑐᑦ 

• ᑎᑭᐅᑎᓗᒋᑦ ᑕᒪᕐᒥᒃ ᐊᑐᕆᐊᖃᖅᑕᑦ ᑐᑭᓯᓇᓱᖃᑎᒋᑦᑎᐊᕐᓗᒋᑦ ᐊᒻᒪᓗ ᐃᑲᔪᖅᑎᒌᒡᓗᑎᒃ ᓄᓇᖅᑲᖅᑳᖅᓯᒪᔪᓪᓗ 

• ᑐᑭᖃᑦᑎᐊᖅᑐᓂᒃ ᑲᑎᒪᖃᑎᖃᖅᐸᒃᓗᑎᒃ ᐊᒻᒪᓗᐱᓕᕆᖃᑎᖃᕐᓂᖏᑦ ᐊᓪᓚᓂᑦ, ᐃᓄᖕᓂᒃ, ᐊᒻᒪᓗ 

ᐊᓪᓚᐃᖓᔪᓂᒃ. 

• ᑐᓂᓯᓯᒪᓗᑎᒃ ᑭᖑᕙᖅᓯᒪᓐᖏᑦᑐᓂᒃ ᑐᓴᒐᒃᓴᓂᒃ ᐱᔾᔪᑎᖃᖅᑐᑦ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᑖᒃᑯᓄᖓ ᑲᓇᑕᒥ 

ᒪᓕᒐᓕᐅᖅᑎᕐᔪᐊᑦ ᐊᒻᒪᓗ ᑲᓇᑕᒥᐅᓄᑦ ᑕᒪᐅᓐᓇ ᐅᓂᒃᑳᓕᐅᕐᓗᑎᒃ ᐊᒻᒪᓗ ᐊᓯᖏᑦᑎᒍᑦ ᐱᖁᑎᑦ 

ᐅᕝᕙᓘᓐᓃᑦ ᐃᑲᔫᑎᑦ.  

• ᐱᓕᕆᖃᑎᒋᓗᒋᑦ ᑲᓇᑕᒥᐅᑦ ᑕᒪᐅᓐᓇ ᑭᒃᑯᑐᐃᓐᓇᕐᓄᑦ ᐱᓕᕆᖃᑎᖃᕐᓗᑎᒃ ᐊᒻᒪᓗ ᑐᑭᓯᒋᐊᕐᓗᑎᒃ, ᑖᒃᑯᐊᓗ 

ᐊᑐᖅᑕᐅᓗᑎᒃ ᐅᖃᓘᑎᖃᓛᖅᓯᐅᑎᑦ ᑐᓴᐅᑎᓕᕆᔾᔪᑎᖏᑦ 

• ᖃᐅᔨᒪᔨᒻᒪᕆᐅᒋᐊᖃᕋᒥᒃ ᐱᑐᐃᓐᓇᕆᐊᖃᓕᖅᓯᒪᓗᑎᒃ ᓯᕗᓂᒃᓴᑦᑎᓐᓂ ᒐᕙᒪᐅᓂᐊᖅᑐᓄᑦ ᐅᑯᐊᓗ 

ᐃᓱᒪᓕᐅᕆᔨᒻᒪᕆᐅᔪᑦ ᑖᒃᑯᓄᖓ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐃᓂᖏᓐᓄᑦ ᒪᓕᒐᕐᓂᒃ 

ᒪᓕᒃᑕᐅᒋᐊᖃᕐᑎᑦᑎᓂᖅ ᐊᒻᒪᓗ ᑲᑉᐱᐊᓇᖅᑐᑰᖅᑕᐃᓕᑎᑦᑎᓂᖅ ᖃᐅᔨᓴᕐᓂᒃ ᐃᓄᖕᓂᒃ 

• ᓇᓂᓯᓗᑕ ᐱᕕᖃᕐᑎᑦᑎᔾᔪᑎᒃᓴᓂᒃ ᐃᓚᓕᐅᑎᓂᐊᖅᑐᓄᑦ ᓄᓇᖅᑲᖅᑳᖅᓯᒪᔪᑦ ᑭᐅᓯᔾᔪᑎᖏᓐᓂᑦ 

ᐊᐅᓚᑦᑎᔾᔪᑎᒋᔭᑦᑎᓐᓄᑦ ᐊᒻᒪᓗ ᓴᕿᑎᓗᑕ ᓄᑖᓂᒃ ᐊᑐᐊᒐᕐᓂᒃ, ᐱᓕᕆᑎᑦᑎᔾᔪᑎᓂᒃ, ᐊᒻᒪᓗ 

ᐊᐅᓚᑦᑎᔾᔪᑎᑦᑎᓄᑦ 

• ᐊᑯᓚᐃᑦᑐᒥᒃ ᕿᒥᕐᕈᐊᖃᑦᑕᕐᓗᑎᒃ ᐊᒻᒪᓗ ᒫᓐᓇᓚᓕᓴᖑᖅᑎᓪᓗᒋᑦ ᐅᕙᑦᑎᒍᑦ ᐃᓗᐊᓂ ᐋᕿᒃᓯᒪᓂᐊᖅᑐᑦ 

ᐊᒻᒪᓗ ᐱᓕᕆᔾᔪᓯᑦ ᑕᐃᒪᓗ ᒪᓕᑦᑎᐊᕐᓂᐊᕐᒪᑕ ᐊᐅᓚᑦᑎᕕᑦᑕ ᓯᕗᓪᓕᐅᖁᔭᖏᓐᓂᒃ.  

• ᓴᓇᖃᑎᒋᓗᒋᑦ ᐱᓕᕆᖃᑎᒋᔭᕗᑦ ᐊᒻᒪᓗ ᑎᒍᒥᐊᖅᑎᑦ ᐱᐅᓂᖅᓴᒥᒃ ᑐᓴᐅᒪᖃᑎᒌᑦᑎᐊᕐᓂᐊᕋᑦᑕ ᑲᓇᑕᒥᐅᓪᓗ 

ᐱᔾᔪᑎᒋᓪᓗᒋᑦ ᑲᓇᑕᐅᑉ ᐃᒪᕕᒃᑯᑦ ᑮᓇᐅᔭᓕᐅᕕᑕᐅᔪᑦ ᐊᒻᒪᓗ ᑕᕆᐅᖅ ᐊᕙᑎᖓ 

• ᐃᑲᔫᑎᑦ ᓴᕿᑕᐅᓗᑎᒃ ᐊᐅᓚᑦᑎᕕᖓᓐᓄᑦ ᖃᐅᔨᓴᕈᑎᒃᓴᓄᑦ ᐸᕐᓇᐅᑎᑦ ᐃᑲᔫᑎᓂᐊᖅᑐᑦ 

ᐃᓱᒪᓕᐅᕆᔭᕆᐊᖃᖅᑐᓄᑦ ᐊᒻᒪᓗ ᒫᓐᓇᒧᑦ ᐊᖑᒻᒪᑎᔭᕆᐊᖃᕐᓂᑦᑎᓐᓄᑦ. 

• ᓂᐅᕕᕐᓗᑎᒃ ᖃᑭᔾᔪᑎᒃᓴᑦ ᓯᕗᓕᐅᖅᑎᒃᓴᓂᒃ ᐱᕙᓪᓕᐊᑎᑦᑎᓂᖅ, ᐊᑐᐊᒐᒃᓴᓂᒃ ᐸᕐᓇᐃᓂᖅ, ᐊᒻᒪᓗ 

ᖃᐅᔨᓴᕐᓂᖅ ᐱᐅᓯᕚᓪᓕᕐᓂᐊᕐᒪᑕ ᐊᔪᖏᓐᓂᐊᕐᒪᑕ ᐸᕐᓇᐃᕙᒌᖅᓯᒪᓗᑎᒃ ᓯᕗᓂᒃᓴᒧᑦ.  

 

 

ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖁᑎᖏᑦ 

• ᐱᑕᖃᖅᐸ ᐊᐅᓚᑦᑎᔨᓂᒃ ᖃᐅᔨᒪᔭᕐᓂᒃ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᓕᕆᖃᑎᒋᔪᓐᓇᖅᑕᖏᑦ 

ᐋᕿᐅᑎᔪᓐᓇᖅᑐᑦ ᐱᔭᕐᓂᓐᖏᓐᓇᔭᖅᑐᓄᑦ ᓯᕗᓂᒃᓴᑦᑎᓐᓂ? 

 

• ᖃᓄᖅ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᓕᕆᖃᑎᖃᕐᓂᐊᖅᐸᑦ ᐅᓄᕐᓂᖅᓴᐅᓕᕐᓗᒋᑦ ᐱᓕᕆᖃᑎᒋᔭᑎᒃ 

ᐱᐅᓯᕚᓪᓕᕐᓂᐊᕐᒪᑕ ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᐱᔨᑦᑎᕋᐅᑎᖏᑦ? 

 

• ᑐᑭᒧᐊᒃᑎᑦᑎᓂᕐᒥ ᑎᑎᕋᖅᓯᒪᔪᑦ ᐱᓕᕆᐊᒃᓴᐃᑦ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐱᓕᕆᔪᓐᓇᖅᑕᖏᑦ 

ᑎᑭᐅᑎᓂᐊᕐᓗᑎᒃ ᐊᑯᓂᐅᔪᒃᑯᑦ ᑐᕌᖅᑕᒥᖕᓄᑦ. ᐱᑕᖃᖅᐸ ᐊᓯᖏᓐᓂᒃ ᐊᑑᑎᖃᖅᑐᓂᒃ ᐱᓕᕆᐊᒃᓴᓂᒃ 

ᐅᑯᐊᓗ ᐃᓱᒪᒋᔭᐅᔭᕆᐊᓕᑦ? 

ᐊᓯᖏᑦᑕᐅᖅ ᐊᐱᖁᑎᑦ 

 

 

 

 

 

  

 

 

 
 

ᐃᓚᓕᐅᑎᓯᒪᔪᑦ ᐊᐱᖁᑎᑦ ᓄᓇᖅᑲᖅᑳᖅᓯᒪᔪᓂᑦ ᑭᐅᔭᐅᔪᓐᓇᖅᑐᑦ 

• ᐅᓇ ᐅᖃᖃᑎᒌᒍᑎᒃᓴᓄᑦ ᑎᑎᕋᖅᓯᒪᔪᖅ ᐊᑑᑎᖃᑦᑎᐊᖅᑐᒥᒃ ᓇᓗᓇᐃᑦᑎᐊᖅᓯᒪᕙ ᑲᓇᑕᒥ ᓯᑯᓯᐅᑎᑦ 

ᐅᒥᐊᕐᔪᐊᑦ ᓴᐃᒪᖃᑎᒌᒍᑎᒃᓴᖏᓐᓂᒃ? 

 

• ᖃᓄᖅ ᑐᑭᓯᓇᓱᖃᑎᒌᑦᑎᐊᒃᑲᓐᓂᕈᓐᓇᖅᐱᑕ ᐃᓄᐃᓪᓗ, ᐊᓪᓚᐃᓪᓗ, ᐊᒻᒪᓗ ᐊᓪᓚᐃᖓᔪᑦ ᐸᕐᓇᐅᑎᑦᑎᓄᑦ 

ᐊᐅᓚᑦᑎᔾᔪᑎᒋᓂᐊᖅᑕᑦᑎᓐᓄᑦ, ᐊᒻᒪᓗ ᐱᔨᑦᑎᕋᐅᑎᑦᑎᓄᑦ? 

ᐅᖃᖃᑎᒌᒍᑕᐅᓂᐊᖅᑐᑦ ᐊᐱᖁᑎᖏᑦ 

• ᑭᓲᕙᑦ ᓄᑖᑦ ᐱᔭᕐᓂᓐᖏᑦᑐᑦ ᓵᓯᒪᔭᖏᑦ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᒫᓐᓇ ᐅᕝᕙᓘᓐᓃᑦ 

ᓯᕗᓂᒃᓴᑦᑎᓐᓂ ᐊᑯᓂᐅᔪᒃᑯᑦ ᐋᕿᒃᓯᒪᔾᔪᑎᒃᓴᐃᑦ ᐸᕐᓇᐅᑎᑦ ᐅᖃᖃᑎᒌᒍᑎᒃᓴᖏᑦ ᑎᑎᕋᖅᓯᒪᔪᑦ ᑭᑭᑕᕕᓂᖏᑦ? 

 

• ᐱᑕᖃᖅᐸ ᐊᓯᖏᓐᓂᒃ ᐃᓱᒪᒋᔭᐅᑦᑎᐊᕆᐊᓕᖕᓂᒃ ᑖᒃᑯᐊ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᖃᐅᔨᒪᔭᕆᐊᖃᖅᑕᖏᑦ 

ᒫᓐᓇ ᐊᐱᑐᐃᓐᓇᕆᐊᖃᓕᖅᓯᒪᑦᑎᐊᕐᓂᖅᓴᐅᓂᐊᕐᒪᑕ ᓯᕗᓂᒃᓴᑦᑎᓐᓄ? 


